
ՄԵՐՈԱՎՈՐԱՐԵՎԵԼՅԱՆ ՃԳՆԱԺԱՄԻ ՆԿԱՏՄԱՄԲ 

(1967-1970 ԹԹ.)

Եգիպտոսի, Սիրիայի և Հոր դան անի դեմ Իսրայելի 1967 թ. հունիս
յան ագրեսիայի հետևանքով մ երձավորարևելյան կոնֆլիկտը վերաճեց 
միջազգային ճգնաժամի։

Իսրայելի կառավարող շրջանները ղեկավարվելով սիոնիզմի ծավա
լապաշտական ծրագրերով, ձգտում էին հասնել Եգիպտոսի և Սիրիայի 
առաջադիմական, հակաիմպերի ալի ստ ական վարչակարգերի տապալ
մանը] Բայց, առաջնություն տալով այդ խնդրին, իսրայելական ռազմա
քաղաքական ղեկավարությունը միաժամանակ հասկանում էր, որ ծա
վալապաշտական քաղաքականության հետագա հաջողությունը կախված 
.է ոչ միայն Մերձավոր արևելքում իմպերիալիզմի պլանների առավելա
գույն սիոնիստականացումից։ Արաբական հակաիմպերիալիստական 
թևի առաջատար երկրների' Եգիպտոսի և Սիրիայի ռազմական պարտու
թյունը դիտվում էր իբրև իրենց ծրագրերի նախաբան ու անհրաժեշտ 
.պայման, իբրև այդ երկրների քաղաքական կուրսի որակական փոխա
կերպման հիմնական նախադրյալ, որն ի վիճակի կլիներ վճռական ազ
դեցություն գործել արաբական աշխարհի քաղաքական֊ գաղափարս/֊ 
խոսական պայքարի վրա ի շահ իմպերիալիզմի և սիոնիզմի։

Իսրայելն իր ծրագրերի իրագործումը կապում էր համաիմպերիա- 
լիստական խնդիրների հետ, համաշխարհային մակարդակով' երկրա
գնդի տարբեր շրջաններում ազգային֊ազատագրական շարժումների 
.ճնշմանն ուղղված ԱՄՆ-ի գործողություններում հանդես գալով որպես 
նախաձեռնող դաշն ակից^ ։

Եգիպտոսի, Սիրիայի և Հորդանանի առջև կանգնած խնդիրների 
ընդհանրությունը դեռևս չէր նշանակում մերձավորարևելյան ճգնաժամի 
լուծման կոնկրետ ուղիների նկատմամբ նրանց դիրքորոշումների նույնա

կասության։ Նրանց քաղաքականության վրա ճնշում էին մի շարք գոր
ծոններ' կապված, մի կողմից, իսրայելական ագրեսիայի ռազմաքաղա
քական ու տնտեսական հետևանքների հետ, իսկ մյուս կողմից' ամբող
ջությամբ վերցրած արաբա-իսրայելական կոնֆլիկտի նկատմ ամբ 
Եգիպտոսի, Սիրիայի և Հորդանանի իշխող վարչակարգերի գաղափարա- 
խոսական դրույթների հետ։

Իսրայելի կողմից Գոլանի բարձունքների և Կանեյտրայի շրջանի- 
զավթումը Սիրիայի համար նշանակում էր 1000 ք. կմ. տարածքի կո
րուստ, որը կազմում էր երկրի ընդհանուր տարածքի մոտավորապես 0,5 
տոկոսը։ Իսրայելական ագրեսիան, միաժամանակ, հանգեցրեց տեղա
կան բնակչության զանգվածային տարագրմանը, և փախստականների- 
թիվը հասավ մոտ 100 հազարի2։

Համեմատած այն դրությանը, որ ստեղծվեց Եգիպտոսում ու Հոր- 
դան անում, Իսրայելական ագրեսիայի անմիջական բացասական ազ
դեցությունը Սիրիայի տնտեսության վրա ավելի նվազ էր3։ Սակայն,. 
եթե Սիրիայի տնտեսության վրա ագրեսիայի ազդեցությունը քննարկենք 
երկրի ռազմական քաղաքականության անհետաձգելի խնդիրների ամ
բողջական լուծման հետ տնտեսական զարգացման հեռանկարների փոխ
կապակցության տեսանկյունից, ապա այն, պարզվում է, բավականին 
զգալի էր։ Պ աշտպանության, ռազմ ական տեխնիկայի կորուստների հա
մալրման^, զինված ուժերի վերակառուցման համար ծախսերի կտրուկ 
ավելացման անհրաժեշտությունը կանխորոշեց 1966—1970 թթ. երկրի 
երկրորդ հնգամյա պլանի կատարման ընթացքում տնտեսական մի շարք 
կարևոր նախագծերի ֆինանսավորման դժվարությունների խորացումը։

Իսրայելական ագրեսիայի բացասական ազդեցությունը երկրի տըն- 
տեսական զարգացման հեռանկարների, զինված ուժերի դրության ու 
Նունեյտրայի և Գոլանի բարձունքների ռազմաստրատեգիական կարևոր 
շրջանի կորուստի վրա մ երձավոր-արևելյան ճգնաժամում Սիրիայի 
դիրքորոշման օբյեկտիվ պատճառներից են։ Դրա հետ մեկտեղ, ստեղծ
ված իրադրության մեջ բացառիկ կարևոր նշանակություն ձեռք բերեցին, 
սուբյեկտիվ գործոնները։

1963 թ. մարտին Սիրիայում ստանձնելով իշխանությունը և առաջին 
անգամ հնարավորություն ստանալով իրագործելու իր գաղափարական 
ծրագրերը, Բաաս կուսակցությունը, որպես իր միջարաբական քաղաքա
կանության հիմնարար խնդիր, բազմաթիվ ներքին և արտաքին քաղա
քական հարցերից առանձնացրեց և առաջ քաշեց պաղեստինյան հարցի 
լուծումը։

Պ աղեստինյան հարցը նախ և առաջ արդյունք էր ռազմաքաղաքա
կան տեղաշարժերի, որը Մերձավոր Արևելքում սկիզբ առավ այն բանից 
հետո, երբ ՄԱԿ-ի գլխավոր ասամբլեայի 1947 թ. նոյեմբերի 29-ի Л' 
181)11 հայտնի որոշման համաձայն ստեղծված Իսրայելի պետական 
կառուցվածքը ամբողջովին համապատասխանեցվեց սիոնիզմի գաղափա- 
րախոսական հիմնադրույթներին, իսկ իմպերիալիստական շրջանների 
հրահրած 1948—1949 թթ. պաղեստինյան պատերազմում արաբական 
բանակն երի պարտությունը հանգեցրեց արաբական պաղեստին յան պե
տության ստեղծման համար հատկացված տարածքի բաժանմանը, մի 
կողմից Իսրայելի, մյուս կողմից միապետական Հորդանանի և Եգիպ
տոսի միջև.

Իր համաարաբական բնույթի մասին հայտարարող և արաբական 
ողջ ազգը ներկայացնելու հավակնող Բաաս կուսակցությունը, իհարկե, 
չէր կարող մի կողմ կանգնել այնպիսի կարևոր հարցի լուծումից, ինչ- 
պիսին պաղեստինյան հարցն էր և չհայտարարել Պաղեստինի արաբ ժո
ղովրդի օրինական իրավունքների բավարարմանը հասնելու իր վճռակա
նության մասին։ Ընդ որում, Բաաս կուսակցությունը պաղեստինյան 
հարցին մոտենում էր ո'չ միայն հաշվի առնելով Իսրայելի դերն ու դիր
քը, այլև նկատի առնելով այն երկակի դրությունը, որի մեջ հայտնվել 
էին Եգիպտոսն ու Հորդանանը' Իսրայելի հետ փաստորեն պատասխա
նատվություն կրելով պաղեստինյան արաբների ազգային իրավունքնե
րը թեկուզ և մասնակիորեն իրագործված չլինելու համար. Դրան համա
պատասխան էլ ձևավորվեց Բաաս կուսակցության դիրքը, որը պաղես
տին յան հարցի լուծումը աներկմտորեն մեկնաբանում էր որպես ամբողջ 
Պ աղեստինի ազատագրում,

Այս կապակցությամբ կարևոր է հիշեցնել, որ Սիրիայում Բաաս 
կուսակցության իշխանության գլուխ անցնելու պահին Մերձավոր արևել
քի հակամարտ ուժերի դերում հանդես էին գալիս մի կողմից Իսրայեւը 
և արաբական հետադեմ վարչակարգերը, իսկ մյուս կողմից' առաջադի
մական, հակաիմպերիալիստական վարչակարգեր ունեցող արաբական 
երկրները' արաբական աշխարհի առաջնորդ Եգիպտոսի գլխավորու
թյամբ, Այս կողմ երի միջև հակասությունները աստիճանաբար ստանում 
էին սուր բնույթ, ընդգրկելով արաբական աշխարհի քաղաքական — գա- 
գաղափարախոսական ու սոցիալ-տն տես ական զարգացման բոլոր բնա
գավառները։ Մերձավոր արևելքում հեղափոխական ընթացքի զարգա
ցումն ուղեկցվում էր ռազմական լարվածության ընդհանուր աճով, որի 
համար որպես կատալիզատոր հանդես էր գալիս Իսրայելի ծավալա- 

պաշտական քաղաքականությունը։ Եվ պատահական չէ, որ այդ պայ
մանն հրում պաղեստինյան հարցը, ըստ արաբական երկրների տեսա֊ 
կետի, և աոաջին հերթին նրանց, որոնք ՚ Իսրայելի հետ ունենալով ընդ
հանուր սահմաններ, վարում էին անկախ, առաջադիմական քաղաքա
կանություն, սկսեց ենթարկվել որակական նոր բեկման' օրգանապես 
շաղկապվելով պետական անվտանգության, ազգային ինքնիշխանության 
և տարածքային ամբողջականության ապահովման հրատապ խնդիրնե
րին։ Այդ նույն ժամանակ Իսրայելի ագրեսիվությունը նպաստում էր, 
որ արաբական քաղաքական որոշ շրջաններում է'լ ավելի ամրապնդվի 
պաղեստինյան հարցի արմատական լուծման անհրաժեշտությունը, այ
սինքն' Իսրայելի ոչնչացման վերաբերյալ տեսակետը։ Իր քաղաքակա
նության մեջ աոաջին գիծ մղելով Պաղես տինի ազատագրման խնդիրը, 
Բաաս կուսակցությունը, հասկանալի է, որ ձգտում էր ոչ միայն ընդգծել 
արաբական ազգայնականության և արաբական միասնականության գա
ղափարներին իր անկեղծ նվիրվածությունը, այլև պայքարի էր կոչում 
ընդդեմ Իսրայելի, քանի որ այն, ըստ բաասականն երի, սիոնիզմ ի գործ
նական մարմնավորումն է, որի գաղափարների հետևողականորեն կեն
սագործումը Իսրայելի ղեկավար շրջանների կողմից, եթե ընդհանրապես 
չէր բացառում, ապա, աոնվագն, նշանակալից չափով սահմանափակում 
էր արաբական աշխարհում և, առաջին հերթին հենց Սիրիայում, բաասա- 
կանո։թյան նպատակների իրականացման հնարավորությունները։

Դրա հետ մեկտեղ, սիոնիստական Իսրայելի դեմ պայքարը ոչ 
միայն պիտի ընդգծեր սիրիական բաասականների այն տեսակետը, որ 
արաբական ժողովուրդների համակողմանի առաջադիմությանն ու միաս
նականությանը կարելի է հասնել միայն ամեն տեսակի ու ձևի օտար
երկրյա ճնշումից ամբողջապես ազատ լինելու պայմանով, այլև պիտի 
ապացուցեր նրանց կարողությունը (որպես միայն Բաաս կուսակցությա
նը բնորոշ ու յուրահատուկ հատկանիշ) գլխավորելու այդ նպատակն երի 
համար սկսված պայքարը^։

Սիրի ալում 1966 թ. փետրվարին Բաաս կ ուսակցության ձախ թևի 
իշխանության գլուխ անցնելուց հետո Պ աղեստինի ազատագրման խըն֊ 
դիրը, է'լ ավելի կարևոր տեղ գրավեց սիրիական նոր ղեկավարության 
քաղաքականության մեջ։ «Պ աղե ստինը մեր ներքին, արաբական և մի
ջազգային քաղաքականության առանցքն է... Այժմ պարզ է դարձել, որ 
ազատագրական պայքար կարող են մղել միայն արաբական առաջադի
մական ուժերը' ազատագրական պատերազմի միջոցով... Այն կհանդի
սանա արաբական ողջ հայրենիքի ազատագրման վերջնական ուղին և 

նրա գիտակցական միավորումը սոցիալիստական ու ժողովրդական հիմ
քերի վրա»,— նշում էր Սիրիայի ձախբաասական նոր ղեկավարությու
նը խնդիր դնելով ժողովրդական ազատագրական պատերազմի ծավալ
ման ընթացքում (որը ներառում էր պայքար ոչ միայն Իսրայելի, այլև 
բոլոր արաբական հետադեմ ու պահպանողական վարչակարգերի դեմ), 
բաասականության ստրատեգիական նպատակների պասսիվ հռչակումից 
անցնել դրանց ակտիվ իրագործմանը8։ Ըստ որում բաաս ականն երի 
հիմնական նպատակը առաջվա պես մնում էր արաբական միասնակա
նությանն հասնելը, միայն թե Բաաս կուսակցությունն արդեն ձգտում էր 
դրան հասնել ոչ թե բանակցությունների սեղանի շուրջը, այլ իր բոլոր 
գաղափարախոս ական ու քաղաքական հակառակորդների հետ բացա- 
հա/տ գոտեմարտի ընթացքում։ Դեռ ավելին, արաբական միասնակա
նության առաջնայնությոլնը ենթակա յեցվեց ավելի բարձր, արաբական 
աշխարհում հեղափոխության առաջնայնությանը' հեղափոխությունը պի
տի դառնար միասնականության նախադրյալ՛:

1966 թ. հոկտեմբերին Դամասկոսում տեղի ունեցած Բաաս կուսակ
ցության համաարաբական համագումարում սահմանվեցին Սիրիայի 
ձախբաասական ղեկավարության արտ աքին քաղաքական գործունեու
թյան հիմնական սկզբունքները և ուղղությունները, որոնց հիմքում ըն
կած էին համագումարի ընթացքում մշակված ժողովրդաազատագրա- 
կան պատերազմի կոնցեպցիայի դրույթները։ Կոնցեպցիայի կառուց
վածքը ձևավորող հիմնական բաղադրամասը Իսրայելի դեմ զինված 
պայքարն էր, որն առաջին հերթին, պետք է իրագործվեր Պաղեստինի 
դիմադրության շարժման (ՊԴՇ) ուժերով, այդ պայքարի զուգորդումը 
բոլոր արաբական հետադիմական վարչակարգերի դեմ պայքարով և 
արաբական աշխարհի առաջադիմական ուժերի համախմբումը Բաաս 
կուսակցության շուրջը8։

Ինչպես հայտնի է, Սիրիայի ձախբաասական ղեկավարության փոր
ձերը' կենսագործել ժողովրդաաղատագրական պատերազմի կոնցեպ
ցիայի դրույթները, առանձնապես հաջողություն չունեցան, բայց հան
գեցրին մի կողմից արաբական մի շարք երկրների և առաջին հերթին, 
Հորդանանի հետ Սիրիայի հարաբերությունների կտրուկ վատացմանը, 
իսկ մյուս կողմից Իսրայելը դրանք օգտագործեց Մերձավոր արևելքում 
ռազմական լարվածության շիկացման և արաբական հարևան երկրների 
դեմ ագրեսիայի նախապատրաստման համար։ Այնուամենայնիվ, ագ
րեսիայից հետո էլ սիրիական ղեկավարությունը չհրաժարվեց ժողովըր-

դաազատ ագրական պատերազմի կոնցեպցիայից, որպես մյուս արաբա
կան երկրներում սիրիական բաասական հեղափոխության ռազմաքաղա
քական փոխակերպման միջոց, այլ, ընդհակառակն, գտնում էր, որ Մեր
ձավոր արևելքում. ստեղծված իրադրությունը ոչ միայն հաստատում է 
այդ կոնցեպցիայի հիմնական դրույթների ճշմարտացիությունը, այլև 
առավել բարենպաստ պայմաններ է ստեղծում նրա իրականացման հա
մար9!

1967 թ. հունիսի 11-ին Սուդանի պրեզիդենտ Ազհարին Եդիպտոսի 
պրեզիդենտ ՛Սասերին աոաջարկեց Խարթումում բարձր մակարդակի հա
մա արաբ ական հանդիպում դում արել Մերձավոր արևելքում առաջա
ցած իրադրությունը քննարկելու և իսրայելական ագրեսիայի հետևանք
ների վերացմանն ուղղված համատեղ որոշումներ մշակելու համար։ 
Պրեզիդենտ նասերն անմիջապես արձագանքեց այդ առաջարկին, ընդ
գծելով, որ նման հանդիպման գումարման առջև չկա ոչ մի արգելք, քա
նի որ Իսրայե/ի դեմ համատեղ պայքար մղելու ստիպողական անհրա
ժեշտությունը վերացրել է արաբական երկրների միջև եղած բոլոր տա
րաձայնությունները™։ Սիրիական ղեկավարությունը, սակայն հակված չէր 
միջարարական հարաբերություններում գործերի իրական վիճակի և հա- 
մաարաբական բարձր մակարդակի հանդիպման հնարավոր հաջողության 
վերաբերյալ եգիպտական պրեզիդենտի լավատեսությանը և, իր հերթին, 
աոաջարկեց դումարել այնպիսի խորհրդակցություն, որին մասնակցեին 
միայն առաջադիմական վարչակարգեր ունեցող երկրների ղեկավարնե
րը։ Իր դիրքորոշման պարզաբանման և այսպես կոչված բարձր մակար
դակի «փոքր» հանդիպման նախապատրաստման նպատակով Սիրիայի 
պրեզիդենտ Աթասին, հունիսի երկրորդ կեսի սկզբին պաշտոնական այ֊ 
ցելություններ կատարեց Ալժիր և Եգիպտոս։

Այնուհանդերձ, Սիրիան մասնակցեց հունիսի 17—18֊ը քուվեյ- 
թում կայացած արաբական երկրների արտաքին գործերի մինիստրների 
խորհրդակցության աշխատանքին, որը քննարկեց Սուդանի առաջ քաշած 
մերձակա ժամանակաշրջանում համաարա՚բական գործողությունների 
ծրագիրը։ Այդ ծրագիրը նախատեսում էր միջարարական հարաբերու
թյուններում «մթնոլորտի մաքրագործում)), Իսրայելին աջակցող ԱՄն-ի 
և Ան գլի ալի հանդեպ ՄԱԵ֊ում արաբական երկրն երի համ աձայնեցված 
դիրքորոշում, պատերազմի ժամանակ ԱՄն-ի, Անգլիայի և Հոլանդիա
յի նկատմամբ հայտարարված նավթային շրջափակման շարունակում, 
համաարաբական զինվորական հրամանատարության ստեղծում, համա
տեղ պաշտպանական ծրագրի մշակում և իրականացում և իսրայելս։֊ 

կան ագրեսիայի հետևանքների վերացմանն ուղղված պայքարի համար 
արաբական երկրների բոլոր նյութական ռեսուրսների մոբիլիզացում։ 
Խորհրդակցության ժամանակ քննարկվեց նաև համաարաբական բարձր 
մակարդակի հանդիպման գումարման հարցը, բայց խորհրդակցության 
մասնակիցները կոնկրետ համաձայնության չհանգեցին նրա անցկաց
ման տեղի և ժամանակի վերաբերյալ11։

քուվեյթի խորհրդակցությունը ընդհատվեց այն կապակցությամբ, 
որ արտաքին գործերի մինիստրները հունիսի 18-ին մեկնեցին Նյու-Յորք' 
մասնակցելու Մերձավոր արևելքին նվիրված ՄԱԿ-ի Գլխավոր ասամբ
լեայի արտահերթ նստաշրջանի աշխատանքներին։

Հունիսի 20-ին ելույթ ունենալով ՄԱԿ-ի ամբիոնից, Սիրիայի պրե
զիդենտ Աթասին Մերձավոր արևելքում առաջացած ռազմաքաղաքական 
սուր ճգնաժա՛մը բնութագրեց որպես Իսրայելի ծավալապաշտական քա
ղաքականության ուղղակի հետևանք։ Խստորեն քննադատելով ու դատա- 
պարտելով ԱՄՆ-ի և Անգլիայի իսրայելամետ դիրքորոշումը, պրեզի
դենտ Աթասին , միաժամանակ ընդգծեց այն դրական դերի նշանակու
թյունը, որ խաղացին Սովետական Միությունը, սոցիալիստական երկըր- 
ներն ու չմիացած երկրները Մերձավոր արևելքում ռազմական գործո
ղությունների ժամանակ արաբներին ռազմաքաղաքական ու բարոյական 
աջակցություն ցույց տալով։ Սիրիայի պրեզիդենտը բարձր գնահատեց 
նաև սովետական պատվիրակության առաջարկած բանաձևի նախագիծը, 
որը, նրա կարծիքով, ցույց էր տալիս Մերձավոր արևելքում արդարացի 
խաղաղության հասնելու սկզբունքային ոլղին^։

Դրանից մեկ օր առաջ Դամասկոսում ելույթ ունենալով աշխատա՛
վորների զանգվածային միտինգում Սիրիայի բանվորական արհմիու
թյունների համընդհանուր ֆեդերացիայի նախագահ Խ. Հունդին հայտնեց 
Իսրայելի ագրեսիային ու նրա հետևանքների վերացման ուղիներին սի
րիական ղեկավարության տված սկզբունքային գնահատականը։ նա ընդ
գծեց, որ ագրեսիան հետապնդում էր ո'չ այնքան ռազմ ական ու տնտե
սական նպատակներ, որքան քաղաքական, խնդիր դնելով վարկաբեկել, 
իսկ այնուհետև ՛տապալել առաջադիմական արաբական վարչակարգերը։ 
Ագրեսիայի ամենավտանգավոր և ամենագլխավոր նպատակն այն էր, 
նշեց Խ. Հունդին, որպեսզի հարվածը հասցներ հենց սոցիալիզմի գաղա
փարներին, աշխատավոր արաբական զանգվածներին անվստահություն 
ներշնչեր սոցիալիստական ուժերի հանդեպ, կասկած սերմաներ սոցիա
լիստական երկրների հետ համագործակցության շարունակման նպատա
կահարմարության մեջ։

Այնուհետև Խ. հունդին իր ելույթում ցույց տվեց, որ պարտության 
գյխավոր պատճառը հանդիսացան հենց իրենց' արաբների սխալները։ 
Միևնույն մա ման ակ նա ընդգծեց, որ սիրիական Բա աս կուսակցությունը, 
որպես Պաղեստինի և արաբական աշխարհի մյուս մասերի ազատագըր- 
ման պայքարի համար ժողովրդական զանգվածների համախմբման մի
ջոցներ, երբեք չի հրաժարվի ժողովրդաազատագրական պատերազմի 
գաղափարներից, չի հրաժարվի արաբ ազգի նպատակների իրագործ
ման միակ ուղին հանդիսացող առաջադիմական ու հեղափոխական 
արաբական ուժերի ամրապնդման արաբական հեղափոխական ստրա
տեգիայից և ամենից առաջ, Ալժիրի, Եգիպտոսի և Սիրիայի այդ նպա
տակների մարմնավորման օրինակ հանդիսացող հեղափոխական շար
ժումների ամրապնդումից*^։

1967 թ. հունիսի վերջին և հուլիսի սկղբին Սիրիայի ղեկավարու
թյունը մի շարք քայլեր ձեռնարկեց արաբական պետությունների ղեկա
վարների խորհրդաժողովի պայմանների պարզաբանման ուղղությամբ։

Սիրիայի ինֆորմացիայի մինիստր հուրին, ելույթ ունենալով Դա
մա սկո սի ռադիոյով, նշեց Սիրիայի և Ալժիրի դիրքորոշումների լրիվ 
համընկնումը, որոնք հանդես էին գալիս միայն առաջադիմական արա
բական երկրների (Ալժիրի, Սի րիայի , Ե գիպտո սի և Իր աքի) ղեկավարն երի 
հանդիպում հրավիրելու և այդ երկրների միջև առանձնահատուկ տըն- 
տեսական ու ռազմական կապեր ստեղծելու առաջարկությամբ**։,

Հունիսի 26-ին Սիրիայի վարչապետ հույենը կարճատև այց հլու
թյուն կատարեց Բաղդադ։ Ինչպես հաղորդվեց, Իրաքի ղեկավարների 
հետ սիրիական կառավարության ղեկավարի բանակցությունների ըն
թացքում հանդիպում հրավիրելու հարցի շուրջ երկու կողմերը հասան 
փոխըմբռնման։ Սիրիական և իրաքյան ղեկավարների կարծիքով, 
նման համաարաբական հանդիպման համար կարող էր հիմք և պայման 
դառնալ միայն բոլոր մասնակիցների կողմից վաղօրոք մշակված 
սկզբունքորեն հակաարևմտյան օրակարգը։ Այդ հարցում համանման 
դիրք էր գրավել նաև .Ալժիրի ղեկավարությունը*^։

Հուլիսի 9֊ին և 11-ին եգիպտական ղեկավարության ու Ալժիրի և 
Իրաքի ղեկավարների միջև տեղի ունեցած շփումների, ինչպես նաև Դա- 
մասկոսում հուլիսի 11-ին Ալժիրի և Սիրիայի պրեզիդենտների հանդի
պումների շնորհիվ կողմերը համաձայնության եկան հո դի սի 13-ին Կա֊ 
հիրեում Ալժիրի, Իրաքի, Սիրիայի և Եգիպտոսի պետությունների ղեկա
վարների հանդիպում կայանալու շուրջ։

Բարձր մակարդակի «փոքրս հանդիպումը նշանակված օրը սկսեց 

իր աշխատանքն ու շարունակեց մինչև հուլիսի 16-ը։ Հուլիսի 15-ին 
Կահիրեում հավաքված պետությունների ղեկավարներին միացավ Սուդա֊ 
նի պրեզիդենտ Ազհարին։

Սիրիական պատվիրակությունը, որի կազմում, բացի պրեզիդենտ 
Աթասիից, մտել էին Բաաս կուռակցոլթյան երկրամասային ղեկավա
րության քարտուղար Ս. Ջուդիդը և մի քանի մինիստրներ, հուլիսի 13-ին 
հանդիպման մասնակիցների քննարկմանը ներկայացրեց միացյալ զին
վորական հրամանատարության և քաղաքական խորհրդակցական խոր֊ 
հըրդի ստեղծման առաջարկ։ Բացի այդ, պրեզիդենտ Աթասին հայտա
րարեց, որ Սիրիան պատրաստ է քննարկել Եգիպտոսի հետ միավորմա
նը վերաբերող հարցը։ Բայց պրեզփդենտ նասերը մերժեց այս վերջին 
առաջարկը, նշելով, որ ներկա փուլում երկու երկրների միավորումից 
ավելի կարևոր է արաբական գրավված տարածքների խնդիրը'6։ Այս 
նպատակով Եգիպտոսի ղեկավարը առաջարկեց չհրաժարվել խնդրի քա
ղաքական կարգավորման փորձերից, միաժամանակ պատրաստվելով 
ուժի գործադրմամբ տարածքի ազատագրմանը'1։ Այսպիսի դիրք գրավե
լով, պրեզիդենտ նասերը նմանապես մերժեց ժողովբդաազատագրական 
կոնցեպցիայի ոգով տոգորված սիրիական առաջարկը' հայդուկային մե
թոդներով անհապաղ պատերազմ սկսել Իսրայելի դեմ'6։ Կողմերն ի վեր
ջո համաձայնվեցին Մոսկվա ուղարկել Ալժիրի և Իրաքի պատվիրակու
թյունները իսրայելական ագրեսիայի հետևանքով տուժած արաբական 
երկրներին Սովետական Միության կողմից բազմակողմանի օգնություն 
ցույց տալու հարցերի քննարկման համար և, երկրորդը, 1967 թ. օգոս
տոսին Խարթումում հրավիրել արաբական երկրների արտաքին գործերի 
մինիստրների հանդիպում, բարձր մակարդակի համաարաբական հան
դիպման օրակարգը մշակ հլու համար'6։ 1

Կահիրեի «փոքր» հանդիպումը ցույց տվեց, որ իսրայելական ագ
րեսիայի հետևանքների վերացման համար պայքարի արաբական ճա
կատ կազմակերպելու սկզբունքների վերաբերյալ Եգիպտոսի և Սիրիայի 
դիրքերի տարբերությունը, որն ընդհանուր առմամբ հանգում էր արա
բական հետադեմ ու պահպանողական վարչակարգերի հետ փոխզի
չումային համագործակցության հնարավորությանը, համալրվեց նոր, 
կարևոր հանգամանքով։ Եթե Սիրիայի ղեկավարությունը Իսրայելի դեմ 
անհապաղ հայդուկային պատերազմ սկսելու կոչ անելով փորձում էր 
ագրեսիայի հետևանքով Մերձավոր արևելքում առաջացած նոր պայ
մաններին համապատասխան ձևափոխել ժողովյրդաազատագրական պա
տերազմի կոնցեպցիայի հիմնական դրույթները, ապա Եգիպտոսի պրե- 

դիղենտը նախընտրում էր տարածքների ազատագրման խնդրին մոտե
նա/ ավել ի ճկուն դիրքերից։ Նասերը, սերմելով նաև հ այդուկային պա֊ 
տերազմի ձևով անհապաղ ռազմական գործողությունների նոր հերթա- 
փուլ սկսելու գաղափարը, բայց, միաժամանակ, չկասկածելով ուժի դիր
քերից խնդրի լուծման անխուսափելիությանը, ջանում էր համակողմա
նի քաղա ք ական-դիվան ա գի տ ական մանևրման օգնությամբ ամրապըն- 
դել իր վարչակարգի դիրքերը, պայմաններ ստեղծել վերականգնելու ու 
զարգացնելու երկրի ռազմական ու տնտեսական հզորությունը, նախա
պատրաստել նրան Իսրայելի դեմ այնպիսի մակարդակով լայնամաս- 
շտաբ պատերազմ վարելուն, որն համապատասխաներ ժամանակակից 
պահանջներին և ի վիճակի լիներ հաջողություն ապահովեի։

Սիրիան Աահիրեում համաձայնելով համաարաբական հանդիպման 
պայմանները քննարկել արտաքին գործերի մինիստրների մակարդակով, 
այդուհանդերձ, ուժեղացրեց դեռ հունիսի երկրորդ կեսից ծավալած պրո
պագանդիստական արշավը հետադիմական արաբական վարչակարգերի 
դեմ, խուսափելով սակայն, կոնկրետ երկրների հիշատակումիցս։

Արտաքին գործերի մինիստրների հանդիպումը կայացավ Խարթու- 
մում 1967 թ. օգոստոսի 1—5֊ը։ Հանդիպման ժամանակ հիմնական 
վիճաբանությունը ծավալվեց արևմտյան երկրների նավթային շրջա
փակման հարցի շուրջ։ Այն ժամանակ, երբ Սաուդյան Արաբիան, Լի
բանանն ու մի շարք այլ երկրներ հանդես էին գալիս դրա դադարեցման 
օգտին, Սիրիան, որին աջակցում էր Իրաքը, վճռականորեն պահանջում էր 
շարունակել շրջափակումը։ Ի վերջո, հաշվի առնելով, որ նավթային 
շրջափակման հարցում տարակարծություններ կան, որոշում կայացվեց 
Բաղդադում օգոստոսի 15-ին հրավիրել նավթային արդյունաբերության, 
ֆինանսների ու տնտեսության մինիստրների հանդիպում։ Բաղդադի 
հանդիպման հանձնարարականները պետք է քննարկվեին օգոստոսի 
2Շ֊ին Խարթումում արտաքին գործերի մինիստրների հանդիպման շա
րունակման ժամանակ22։ Ինչպես հաղորդվում էր, Սիրիան հանդես էր 
գալիս Խարթումում հերթական խորհրդակցություն անցկացնելու որոշակի 
ամսաթվի հաստատման դեմ։ Սիրիայի արտաքին գործերի մինիստր 
Մախուսը, որը նավթային շրջափակման հարցում սուր վեճ էր ունեցել 
Սաուդյան Արաբիայի մինիստրի հետ, հանդիպման առաջին հերթափու- 
լի ավարտից հետո հայտարարեց, որ այն ժամանակի անօգուտ կորուստ 
էր միայն2*,

հարթումի խորհրդակցության ընդմիջման ժամանակ տեղի ունեցան 
աշխույժ դիվանագիտական շփումներ առանձին արաբական երկրների 

ներկայացուցիչների միջև համաարաբական հանրաժողովի օրակարգի 
հիմնական հարցերի վերաբերյալ նրանց դիրքերի մերձեցման նպատա
կով։ Դրանում առավել շահագրգռվածություն ցուցաբերեցին Իրաքի պրե
զիդենտ Արեֆը, Հորդան անի թագավոր Հուսեյնը և Սուդանի վարչապետ 
Մահգուբը։ Այսպես, պրեզիդենտ Արեֆը օգոստոսի 10-ին այցելեց Դա- 
մասկոս, որտեղ երկօրյա բանակցությունների ընթացքում սիրիական 
ղեկավարության հետ քննարկեց Մերձավոր արևելքի հետպատերազ֊ 
մական իրադրության քաղաքական ու տնտեսական ուղեշերտերը։ Ըստ 
Լիբանանի լրատվական շրջանների հաղորդումների, պրեզիդենտ Արեֆը 
փորձեց սիրիական ղեկավարությանը համոզել ավելի ճկուն դիրք 
գրավել արևմտյան երկրների հետ քաղաքական ու տնտեսական շփում
ների հարցերի հանդեպ2*։ Հանդիպման ավարտին' օգոստոսի 12-ին Դա֊ 
մասկոսում սիրիա—իրաքյան համատեղ հայտարարություն արվեց, 
որում, մասնավորապես, նշվեց, որ իսրայելական ագրեսիայի հետևանք
ների վերացման հարցի քննարկման ժամանակ կողմերը հասան լիակա
տար համաձայնության2^։

Արաբական երկրների նավթային արդյունաբերության, ֆինանսների 
և տնտեսության մինիստրների կոնֆերանսը Բաղդադում իր աշխատանքն 
սկսեց 1967 թ. օգոստոսի 15-ին։ Կոնֆերանսի ժամանակ Սիրիան, որին 
աջակցում էին Իր աքը և Ալժիրը, նորից պահանջեց արևմտյան երկրների 
անվերապահ նավթային շրջափակում, ինչպես նաև ԱՄՆ-ի և Անգլիայի 
նկատմամբ այլ պատժամիջոցների կիրառում։ նման դիրքորոշման դեմ 
հանդես էին գալիս Սաուդյան Արաբիայի, Մարոկկոյի, հունիսի, Լիբիա- 
յի, Հորդանանի և Բոլվեյթի ներկայացուցիչները։ Եգիպտոսի ներկայա
ցուցիչը, ընդհանուր առմամբ հարելով նավթային շրջափակման անհրա
ժեշտության գաղափարին, այնուամենայնիվ, այդ հարցում չգրավեց 
պարզորոշ, միանշանակ դիրք^։ Դրա հետևանքով այս հարցի քննարկու
մը որոշվեց փոխադրել Խարթումի կոնֆերանս։

Արաբական երկրների արտաքին գործերի մինիստրների երկրորդ 
հանդիպումը կայացավ Խարթումում 1967 թ. օգոստոսի 26—27-ը և ընդ
հանուր առմամբ հավանություն տվեց այն դրույթներին, որ առաջադրում 
էր Սաուդյան Արաբիայի գլխավորած խմբավորումը, որը մասնավորա
պես գտնում էր, որ արևմտյան երկրների նավթային շրջափակման դա
դարեցումը արաբական ն ավթարդյուն ահ անող երկրներին թույլ կտա 
ավելի արդյունավետ ներդրում կատարել արաբական գրավված տա
րածքների վերադարձման համար Իսրայելի դեմ պայքարի կազմակերպ֊ 
ման գործում27։

Կոնֆերանսի ավարտից հետո Սիրիայի արտաքին գործերի մինիստր 
Մախուսը մինչև օգոստոսի 31-ը մնաց հարթում ում' հրահանգների սպա
սելով Դամ ասկոսից համ աարաբական բարձր մակարդակի հանդիպմա
նը Սիրիայի հետագա մ ասնակցության վերաբերյալ։ Չնայած այն բա
նին, որ, Եգիպտոսի պրեզիդենտ նասերը և Ալժիրի արտաքին գործերի 
մինիստր Բուտեֆլիկան փորձեցին նրան ետ կանգնեցնել նման քայլից26, 
Մ ախուսը օգոստոսի 31-ին թողեց հարթումը։ հարթումից հեռանալիս 
Մախուսը Եգիպտոսի, Իր աքի և հանրապետական Եմ են ի պրեզիդենտնե
րին տեղյակ պահեց բարձր մակարդակի հանդիպման ժամանակ ընդուն
վելիք որևէ "դրական բան աձևիս վերաբերյալ Սիրիայի կառավարության 
պատրաստակամության մասին, ավելացնելով, որ Սիրիան ամբողջովին 
վստահում է պրեզիդենտ նասերի վարած քաղաքական կուրսին26։ |

Դամասկոս վերադառնալուց հետո բնութագրելով հարթումի կոն
ֆերանսում Սիրիայի գրաված դիրքը, Մախուսը մասնավորապես նշեց. 
"Չնայած Քրւվեյթում, Նյու-Ցորքում, Բաղդս։ դում ու հարթում ում թա
փած մեր բոլոր ջանքերին, մենք չկարողացանք հասնել այն հանձնա
րարականների հավանություն տալուն, որոնք պիտի ներկայացվեին բար- 
ձըր մակարդակի հանդիպման քննարկմանը։ Սիրիական տեսակետն այն 
էր, որ հանձնարարականները և հատկապես Բաղդադի բանաձևը (նավ
թային շրջափակման վերաբերյալ—Հ. պետք է հավանութան ար
ժանացած լինեն նախքան բարձր մակարդակի հանդիպումն սկսելը»26։

և.պ,թ ումում արաբական պետությունների ղեկավարների հանդի
պումն ավարտվեց 1967 թ. սեպտեմբերի 1֊ին։ Հանդիպման ժամանակ 
ընդունված բանաձևում արաբական պետությունների ղեկավարները, 
վերահաստատելով իրենց նվիրվածությունը Արաբական համագործակ
ցության խարտիայի2^ սկզբունքներին և իրենց վրա վերցնելով իսրայե
լական ագրեսիայի հետևանքների լրիվ վերացման պատասխանատվու
թյունը, պարտավորվեցին 1967 թ. հունիսին Իսրայելի գրաված արաբա
կան բոլոր տարածքներից իսրայելական զորքերի դուրսբերումն ապահո
վելու նպատակով միավորել իրենց քաղաքական ջանքերը միջազգային 
ու դիվանագիտական ոլորտներում։ Բանաձևն ընդգծում էր, որ այդ նպա
տակը պետք է իրագործվի հետևյալ սկզբունքների հիման վրա. Իսրայե
լի հետ հաշտվելուն' «ոչ», Իսրայելի ճանաչելուն' «ոչ», Իսրայելի հետ 
բանակցևլուն' «ոչ»։ Բանաձևը նմանապես վերահաստատում էր Պաղես֊ 
տինի ժողովրդի սեփական տարածքի վրա անկախ պետություն ստեղծե
լու իրավունքը։

Բանաձևում այնուհետև նշվում էր, որ նավթային շրջափակման

հարցը մանրազնին քննարկելուց հետո, հանդիպման մասնակիցները 
եզրակացության եկան, որ շրջափակումից հրաժարվելը կարող է օգտա
գործվել որպես դրական զենք, քանի որ նավթը արաբների այն հիմնա
կան ռեսուրսն է, որը կարող է ուղղվել ագրեսիայից տուժած արաբական 
պետությունների տնտեսական զարգացման խթանմանը, ինչը, իր հեր
թին, նրանց թույլ կտա ամրապնդել իրենց դիրքերը Իսրայելի դեմ պայ
քարում։

Արաբական պետությունների ղեկավարները հավանություն տվեցին 
նմանապես Քուվեյթի առաջարկած' տնտեսական ու սոցիալական զար
գացման միջարաբական ֆոնդ ստեղծելու ծրագրին։ Ագրեսիայից տու
ժած երկրներին ֆինանսական օգնություն ցույց տալու համար Սաուդ- 
յան Արաբիան, Լիբանանն ու Բ ուվեւթը յուրաքանչյուր երեք ամսվա հա
մար համապատասխանաբար հատկացրեցին 50, 30, 55 մլն. ֆունտ 
ստեռլինգ32։

նախատեսվում էր ֆինանսական օգնություն տրամադրել միայն 
Եգիպտոսին ու Հորդանանին։ Սիրիան զրկվեց նման օգնությունից, քանի 
որ նա հրաժարվել էր մասնակցելու արաբական պետությունների ղեկա
վարների հանդիպմանը։ Բայց, ինչպես հետագայում խոստովանեց այդ 
ժամ անակվա Եգիպտոսի արտաքին գործերի մինիստր Մ. Ռիադը, 
Սիրիային ֆինանսական օգնություն տրամադրելու հարցը ժխտականո
րեն էր վճռվել փաստորեն դեռևս հարթումի խորհրդակցության աշխա
տանքը սկսելուց առաջ։ Ինչպես Մ. Ռիադին հաղորդել էր Սաուդյան 
Արաբիայի արտաքին գործերի մինիստր 0. աս֊Ս ակկաֆին, Ֆեյսալ 
թագավորը սկզբունքորեն ու կտրականապես դեմ էր Սիրիային օգնու
թյուն ցույց տալուն, քանի որ վերջինս հարձակումներ էր թույլ տալիս 
սաուդյան վարչակարգի նկատմամբ և չէր փորձում հարթել երկու երկըր- 
ների միջև եղած տարակարծությունները33։

Եթե հաշվի առնենք, որ նավթային շրջափակում հայտարարելուց 
հետո Սիրիան միայն առաջին երեք-չորս ամիսների ընթացքում կորց
նում էր մոտ 12 մլն. դոլլար3*, ապա պիտի խոստովանել, որ, պնդելով 
շրջափակումը շարունակելու վրա, սիրիական ղեկավարությունը ցուցա
բերեց հատուկ սկզբունքայնություն ու հետևողականություն։ Արժանին 
մատուցելով Սիրիայի դիրքի հաստատակամությանը, այնուհանդերձ 
նշենք, որ այն, առաջին հերթին, նախորոշվում էր հենց Սիրիայում 
առաջացած իրադրության պայմաններով, մի կողմ թողնելով իսրայելա
կան ագրեսիայի հետևանքով առաջացած այն առանձնահատուկ իրա
դրությունը, որ ստեղծվել էր արաբական այդ երկրներում և, հատկապես, 

Եգիպտոսում։ Կասկածի ենթակա չէ այն, որ Սիրիայի ղեկավարությու
նը գիտակցաբար էր գիմում որոշակի ֆինանսական զրկանքների, որոնց 
անխուսափելիորեն հանգեցնում էր նա՛վթային շրջափակումը, բայց 
դրանք, այնուամենայնիվ, չէին կարող համեմատվել այն դրության հետ, 
որ այգ դեպքում կարող էր առաջանալ Եգիպտոսում։ Բացի այգ, սիրիա
կան բաասականները լավ էին ըմբռնում նման քայլի քաղաքական հե
տևանքները։ Նավթարդյունահանող արաբական երկրների շրջափակումը 
շարունակելուց հրաժարվելը կարող էր միայն ընդգծել Սիրիայի սկըզ~ 
քունքային դիրքը, միևնույն ժամանակ գործնականորեն նրան դուրս 
չթողնելով արաբական նավթի արդյունահանման և տարանցիկ փոխա
գրման պրոցեսից^։

Խնդիրը, ոչ այնքան շրջափակման հարցն էր, որքան այն, թե արա
բական նավթարդյունահանող երկրները, որոնց մեծամասնությունը ներ
կայացնում էին հետադիմական ու պահպանողական վարչակարգերը, 
ինչպես էին կապում Արևմուտքին նավթի վաճառքի վերսկսումը ագրե
սիայից տուժած երկրներին' առաջին հերթին Եգիպտոսին ու Սիրիային 
.ֆինանսական օգնություն տրամադրելու հետ։

քողարկվելով արաբական հ ամագործակցության լոզունգով, արաբա
կան հետադիմությունը նավթի շրջափակման դադարեցման անհրաժեշ
տությունը փաստարկում էր նրանով, որ առանց դրա, իբր, անհնար է 
լիարժեք ֆինանսական օգնություն տրամադրելը։ Միևնույն ժամանակ 
այդ օգնությունը վերապահվում էր Եգիպտոսի և Սիրիայի կողմից մի 
շարք պայմանների կատարումով, որոնք կրում էին բացառապես քաղա
քական բնույթ և նպատէսկաուղղված էին էական փոփոխություններ 
մտցնել այդ երկրների միջարարական քաղաքականության բովանդա
կության մեջ։

1367 թ. սեպտեմ բերին Դամասկոսում դում արվեց Բաաս կուսակ
ցության համազգային 9-րդ համագումարի արտահերթ նստաշրջանը։

նստաշրջանի ավարտին Դամասկոսի ռադիոյով հայտարարությամբ 
հանդես եկավ Բաաս կուսակցության գլխավոր քարտուղար, Սիրիայի 
պրեզիդենտ Աթասին։ Իսրայելական ագրեսիան բնորոշելով որպես սի
րիական և այլ արաբական առաջադիմական վարչակարգերի վերացմանն 
ուղղված իմպերիալիզմի և սիոնիզմի դավադրություն, պրեզիդենտ Աթա
սին ընդգծեց, որ արաբական երկրների ռազմ ական պարտությունը հիմ
նականում բացատրվում է նրանց պառակտվածությամբ ու ժողովրդա
կան զանգվածն երի կազմակերպված պայքարի վրա հիմնված ընդհանուր 
հեղափոխական ստրատեգիայի բացակայությամբ։ Ստեղծված դրությու- 

նը հաղթւսհարելոլ և Մերձավոր արևելքում իմպերիալիզմի և սիոնիզմի 
ընդհանուր հարձակումը ետ մղելու նպատակով Բաաս կուսակցությունը 
մշակել է կոնկրետ գործողությունների ծրագիր, որոնց հիմքում ընկած է, 
ինչպես նշեց Աթասին, «հեղափոխական գծի շարունակումը..., որը հա֊ 
մապատասխանում է ժողովրդական զանգվածների պայքարի ձգտումնե
րին, այդ պայքարը ագրեսիայի և իմպերիալիստական-սիոնիստական 
դավադրությունների նկատմամբ արաբ ազգի հաղթանակի և շահագործ
ման հետամնացության ու պառակտվածության վերացման հաստատուն 
հիմք ու միջոց քյ>36։ «Այսպիսի գործելակերպը,—ընդգծեց Աթասին,— 
պայմանավորված է նրանով, որ ժողովրդի կյանքում վճռական պատմա
կան իրադարձություններին չեն կարող հակադրվել, սպասողականու
թյան, գործարքների, կատարված փաստերին ենթարկվելու ստրկական 
հնազանդության վրա հիմնված փոխզիջումներն ու մեթոդները... և կամ 
էլ իմպերիալիզմի բռնատիրական ուժերի պարտադրածին լռին համա
ձայնվելը։ Հեղափոխությունը կամ կա, կամ էլ չկա...է№։

Այնուհետև, պրեզիդենտ Աթասին կանգ առավ իսրայելական ագրե
սիայի հետևանքների վերացման քաղաքական ու զինված պայքարի միջև 
հարաբերակցության հարցի վրա։ «Քաղաքական պայքարը,—նշեց 
Աթասին,— չի կարող փոխարինել զփնված պայքարին, որը պետք է վա
րեն ողջ արաբական աշխարհի ժողովրդական զանգվածները' գրավված 
տարածքների ազատագրման և իմպերիալիստական ներկայության վե
րացման նպատակով։

Քաղաքական պայքարը ՄԱԿ-ում որոշ արդյունքներ տվեց, հրապա
րակայնորեն բացահայտելով իմպերիալիզմի և սիոնիզմի մտադրություն
ները։ Դա լավ սկիզբ էր մեր պայքարում հասարակական կարծիքը ներ
գրավելու համար։ Եվ դա անպայման կօգնի մեր զինված պայքարին, 
երբ ՄԱԿ-ը ի զորու չլինի ագրեսորին պատմել ու վերացնել ագրեսիայի 
հետևանքները... Համագումարն առաջին գիծ մղեց զինված պայքարը 
որպես ագրեսիայի հետևանքների վերացման և ազատության հասնելու 
հիմք։ Համ աղում արը որոշեց, որ մյուս' տնտեսական, քաղաքական ու 
պրոպագանդիստական միջոցների օգտագործումը այդ հիմնարար մեթո
դի միայն լրացումը կլինիկ։

Իսրայելի դեմ զինված պայքարը հաջող վարելու նպատակով, որը, 
բաասականների կարծիքով, պիտի կրեր երկարատև, հյուծիչ պատերազ
մի բնույթ ու գլխավորապես հենվեր ռազմական գործողությունների 
վարման հայդուկային մեթոդների վրա, Ршши կուսակցության 9֊րդ հա
մագումարի արտահերթ նստաշրջանը մշակեց մի շարք հիմնարար սկըզ- 

բունքներ, որոնք մասնավորապես նախատեսում էին բոլոր հեղափո
խական ուժերի միասնությունը մարմնավորող միացյալ քաղաքական ղե
կավարության ստեղծում^։

Բաաս կուսակցության ղեկավարությունը այս սկզբունքներին համա
պատասխան հանդես եկավ Սիրիայի, Եգիպտոսի, Ալժիրի և Իրաքի կազ
մով այս կամ այն ձևով միավորված արաբական պետություն- ստեղծե
լու. առաջարկով, որն Իսրայելի դեմ պայքարում ի վիճակի կլիներ ամ
բողջապես մոբիլիզացնել ու միավորել նրանց տարանջատ ջանքերը։ 
Առաջադիմական արաբական երկրները միավորելու անհրաժեշտությու
նը Իա աս կուսակցությունը պայմանավորում էր նաև այն դրույթով, որ 
արաբական աշխարհում նախկինի պես պայքար է ընթանում մի կողմից 
առաջադիմական, հեղափոխական ուժերի և մյուս կողմից, իմպերիալիզ
մի, սիոնիզմի և արաբական հետադիմության միջև40։

Ինչպես և Կահիրեում 1967 թ. հուլիսին а փոքր» հանդիպման ժա
մանակ, սիրիական բա աս ականն երի առաջարկությունն արձագանք չունե
ցավ եգիպտական ղեկավարության մեջւ «Արաբական տարածքի պաշտ
պանությունը,— գրում էր այդ օրերին պրեզիդենտ նասերի ծրագրերին 
լավատեղյակ, եգիպտական հայտնի լրագրող Մ. Հեյքալը,—բոլոր արաբ
ների պարտավորությունն է, անկախ նրանց սոցիալական ու քաղա
քական տարբերությունն երից...ճշմարիտ հեղափոխական դիրքորոշումը 
երևում է ոչ թե լոզունգների կրկնողությունից... այլ պայքարը վարելու 
համար բոլոր միջոցները միավորելուց»^ ։

Իր աքը, որ գտնվում էր արաբաիսրայելական առճակատման երկ- 
բորդ «էշելոնում», միավորման հարցում գրավեց ավելի շատ սիրիամետ 
գիրք։ Հոկտեմբերի 11 — 13-ը պաշտոնական այցով Բաղգագում էր գըտ- 
նըվում սիրիական կուսակցական-կառավարական պատվիրակությունը 
պրեզիդենտ Աթասիի և արտաքին գործերի մինիստր Մախուսի գլխավո
րությամբ։ Բանակցությունների ավարտին Մախուսը հայտարարեց, որ 
կողմերը քննարկեցին արաբական առաջադիմական երկրների միջև քա
ղաքական, կամ առնվազն, ռազմական միություն ստեղծելու խնդիրնե
րը։ Իր հերթին Բաղդադի ռադիոն հանդիպումը որակեց որպես Իրաքի 
ձ ^Ււ՚Ւա1Ւ մՒջև բազմակողմանի համագործակցության հասնելու հա
ջողված ջանք, որպես արաբական հեղափոխական ուժերի միասնությանն 
ուղղված մի քայլել

Հոկտեմբերի 25—27-ը Սիրիայի վարչապետ Հէուեյնը և արտաքին 
գործերի մինիստր Մախուսը գտնվում էին Ալժիրում, ուր համանման 
խնդիրներ էին քննարկում պրեզիդենտ Բումեդյենի հետ։ Բանակցոլթյոլն- 

ների ընթացքում ի հայտ եկան որոշակի անհամապատասխանոլթյոլններ 
տվյալ փուլում Իսրայելի դեմ զինված պայքար վարելու հարցերում Սի
րիայի և Ալժիրի դիրքորոշումների միջև։ Ի տարբերություն իր նախնա֊ 
կան վերաբերմունքի, որն ավելի շուտ դրդված էր զգացմունքային հա
կազդեցությունից, քան քաղաքական սթափ հաշվարկից, սիրիական ղե
կավարների հետ զրույցում պրեզիդենտ Բումեդյենն արտահայտվեց հօ
գուտ քաղաքական միջոցների օգնությամբ գրավված տարածությունները 
վերադարձնելու փորձ կատարելուն, քանի որ տվյալ փուլում Իսրայելի 
դեմ հաջողակ պատերազմ վարելու համար արաբները չեն տնօրինում 
իրական հնարավորությունների^:

Արաբական առաջադիմական վարչակարգեր ունեցող երկրների միա
վորման հարցերը քննարկելու վերաբերյալ Սիրիայի առաջարկության 
նկատմամբ Եգիպտոսի ավելի քան զուսպ արձագանքը, ինչպես նաև 
Բաղդադի և Ալժիրի բանակցությունները ցույց տվեցին, որ Սիրիան 
հույս չի կարող դնել այն ուժերի կողմից իր արտաքին ՛քաղաքական 
կուրսի հիմնական ուղղությունների շատ թե քիչ գործուն աջակցության 
վրա, որոնց սիրիական ղեկավարությունը համարում էր եզակի հնարա
վոր դաշնակիցներ արաբական աշխարհում։

Սիրիայի ձախբաասական ղեկավարությունը ստեղծված կացությու
նը շտկելու և առաջադիմական վարչակարգեր ունեցող երկրներին իր 
շուրջը համախմբելու վերստին փորձ նախաձեռնեց 1967 թ. նոյեմբերին 
երբ Մերձավոր արևելքում խաղաղության հասնելու ընդհանուր ուղիներն 
ուրվագծող ՄԱԿ ֊ի Անվտանգության խորհրդի հատուկ բանաձևի ըն
դունման կապակցությամբ ծառացավ Իսրայելի գրաված տարածքների 
ազատագրման ուղիների և միջոցների և պաղե ստին յան խնդրի լուծման 
վերաբերյալ համաարաբական դիրքորոշում մշակելոլ հարցը։

Ինչպես հայտնի է, ՄԱԿ-ի Անվտանգության խորհրդի 1967 թ. նո
յեմբերի 22-ի Л- 242 բանաձևը նախատեսում էր իսրայելական զորքե
րի հեռացում' 1967 թ. հունիսին արաբական բոլոր գրավված տարածք
ներից, Մերձավոր արևելքում պատերազմի ամեն տեսակ կոչերի, և հենց 
պատերազմական դրության դադարեցում, այդ շրջանի բոլոր պետություն
ների ինքնիշխանության, տարածքային ամ բողջականության ու քա
ղաքական անկախության, որևէ սպառնալիքից կամ ռազմական ոտըն֊ 
ձըգոլթյուննեըից զերծ, անվտանգ ու ճանաչված սահմաններում ապրե/ոլ 
իրավունքի հաստատում և հարգում:

Բանաձևն ընդգծում էր երկրաշրջանի միջազգային ջրային ուղինե
րում ազատ նավագնացության երաշխավորման պաղեստինյան փախրս֊ 

"էականների խնդրի արդարացի լուծման անհրաժեշտությունը, ինչպես 
նաև այդ շրջանի բոլոր պետությունների տարածքային ամբողջականու- 
թ։ան ու քաղաքական անկախության երաշխավորման նպատակներով 
նախատեսում էր Իսրայելի ու նրա արաբական հարևանների սահմտնա
յին շրջաններում հաստատել ապառազմականացված գոտիներ։

Այդ դրույթների իրականացման համար բանաձևը նախատեսում էր 
շահագրգռված բոլոր կողմերի միջև կապերի հաստատում' ՄԱԿ-ի գըլ- 
խավոր քարտուղարի հատուկ ներկայացուցչի միջնորդությամբ^։ Այդ 
առաքելությունը հանձնարարվեց շվեդ դիվանագետ Գ. Յարինգին։

Л" 242 բանաձևը, ինչպես հայտնի է, կրում էր փոխզիչումային 
բնույթ, ինչի հետևանքով նրա մեջ դրական դրույթների հետ մեկտեղ 
առկա էր մի էական թերություն' կապված գլխավորապես այն բանի 
հետ, որ մ երձավորարևելյան ճգնաժամի հիմնական բովանդակությունը 
կազմող պաղեստինյան հարցը, հանգեցվելով միայն պաղեստինյան 
փախստականների խնդրին, բանաձևում պատշաճ լուծում չէր ստացել։ 
Երկրաշրջանի բոլոր պետություններին կոչ անելով փոխադարձաբար 
ճանաչել փաստորեն 1948—1949թթ. պաղեստինյան պատերազմի հե
տևանքով ձևավորված սահմանները, Л* 242 բանաձևը առաջ չէր քաշում 
անկախ արաբական պաղեստինյան պետության ստեղծման հարցը։ Այս- 
պիսով Л? 242 բանաձևը որոշակիորեն հակասում էր ՄԱԿ-ի Գլխավոր 
ասամբլեայի 1947 թ. նոյեմբերի 29-ի հայտնի բանաձևին, որն ուղղված 
էր Պաղեստինր զբաղեցնող բոլոր ժողովուրդն երի ազգային իրավունք
ների ապահովմանը և այդ կապակցությամբ նախատեսում էր հրեական 
պետության կազմավորման հետ մեկտեղ նաև արաբական պաղեստին
յան պետության պարտադիր կազմավորում։

Ինչպես հետագա իրադարձությունները ցույց տվեցին, М 242 բանա
ձևը առաջին հերթին անընդունելի եղավ Իսրայելի սիոնիստական ղե
կավարության համար, քանի որ .հաստատելով նրան 1949 թ. սահմաննե
րում, այդ բանաձևը ագրեսորին զրկում էր 1967 թ. հունիսին գրաված 
տարածքներում ամրապնդվելու հնարավորությունից։

Ի տարբերություն Եգիպտոսի և Հորդանանի, № 242 բանաձևի նկատ֊ 
մամբ Սիրիայի հակազդեցությունը որոշվում էր ոչ միայն ռազմաքաղա
քական ու տարածքային նկատառումներով, այլև ոչ պակաս չափով 
պայմանավորվում էր գաղափարաբանական կարգի պահանջներով։ 
նույնիսկ միայն տակտիկական նկատառումներով Իսրայելին ճանաչելը 
և պաղեստինյան հարցի մասնակի կարգավորմանը համաձայնելը հար
վածի տակ էին դնում սիրիական Ршши կուսակցության ողջ միջարաբա- 

կան քաղաքականությունը: Նոյեմբերի 23-ին Դամասկոսի ռադիոյով հա
ղորդված Սիրիայի կառավարության հայտարարության մեջ կտրականա
պես մերժվում էր ՄԱԿ-ի Անվտանգութ յան խորհրդի Л* 242 բանաձևը, 
քանի որ, Բաաս կուսակցության տեսակետով, այն ոչ այլ ինչ էր, քան 
ռազմ ական ուժի օգնությամբ հարցի լուծման սկզբունքի միջազգային 
լուրջ վավերացում, և յուրատեսակ մի գործարք պաղեստինյան հարցի 
նկատմամբ ի պատասխան Իսրայելի մշուշապատ խոստմանը' դուրս 
բերել զորքերը*5։ Դեռ ավեւին, նոյեմբերի 24-ին ելույթ ունենալով Հալե- 
պում, Սիրիայի պրեզիդենտ Աթասին արաբական աշխարհի բոլոր առա
ջադիմական ուժերին և բոլոր արաբական կառավարությունն երին կոչ 
արեց չընդունել և պայքարել Մերձավոր արևելքի վերաբերյալ Անվտան
գության խորհրդի բանաձևի դրույթների կենսագործման դեմ, քանի որ, 
նրա կարծիքով, այդ «վտանգավոր բանաձևիս ընդունումը հավասարա
զոր է Իսրայելի հետ համախմբվելուն*^։

Նոյեմբերի 23-ին Մարոկկոյի Հասան թագավորը առաջարկեց 1967 թ. 
դեկտեմբերի սկզբին Ռաբատում հերթական բարձր մակարդակի համաա
րաբական հանդիպում գումարել Խարթումում ընդունված որոշումների 
լույսի ներքո Անվտանգության խորհրդի բանաձևը քննարկելու, գրավ
ված տարածքներից իսրայելական զորքերի անհապաղ հեռացման հարցի 
նկատմամբ համաարաբական դիրքորոշում մշակելոլ, Արաբական պե
տությունների լիգայի (ԱՊԼ) վերակառուցման համար, արաբական եր- 
կըրների միջև համագործակցության զարգացմանը ավելի արդյունավետ 
օժանդակելու և նրանց արտաքին քաղաքական գործողությունները կոոր
դինացնելու նպատակո վ«.

Եգիպտական ղեկավարությունը նոյեմբերի 25-ին դիմեց ԱՊԷ֊ի 
քարտուղարությանը խնդրելով կապեր հաստատել լիգայի բոլոր ան
դամների հետ' շուտափույթ համաարաբական կոնֆերանս հրավփրելու 
նպատակով^։ Մինչև նոյեմբերի 25-ը ԱՊԷ-ի անդամները, բացառոլ- 
թյամբ Սիրիայի ու Սաուդյան Արաբիայի, տվեցին իրենց համաձայնու
թյունը' մասնակցել հանդիպմանը։ Ընդ որում, եթե Սիրիան, առանց 
որևէ վերապահման, կտրականապես հրաժարվեց հանդիպումից, ապա 
սաուդյան ղեկավարությունը կարծիք հայտնեց, որ նման հանդիպում 
կազմակերպելու հարցը նպատակահարմար կլինի քննարկել միայն այն 
բանից հետո, երբ հայտնի կլինեն, ՄԱԿ-ի գչխավոր քարտուղարի հա
տուկ ներկայացուցիչ, դեսպան Գ. Յարինգի առաքելության առաջին 
ա ր դյո ւևքն ե րը*9 :

Երբ հայտնի դարձավ, որ արաբական պետությունների ղեկավար֊

ների հանդիպումը չի կարող կայանալ նշված ժամկետում, ԱՊԼ-ի քար-- 
ս։ո լղարությունը առաջարկություն մտցրեց նախ հրավիրել արտաքին 
գործերի մինիստրների կոնֆերանս, որը և տեղի ունեցավ Կահիրեում ,. 
դեկտեմբերի սկզբին։ Սիրիային, որը հանդես էր գալիս համաարաբական 
բարձր մակարդակի հանդիպում հրավիրելու դեմ, այնուամենայնիվ, 
արտաքին գործերի մինիստրների կոնֆերանսներում ներկայացնում էր 
Մախուսը, որը մասնակցեց դեկտեմբերի 7-ի և 8-ի նիստերին^։

Արաբական պետությունների արտաքին գործերի մինիստրների Կա- 
հիրեի հանդիպման ժամանակ փորձ արվեց մշակել ապագա համաարա֊ 
րական բարձր մակարդակի հանդիպման օրակարգը։ Հիմնական վիճա
բանությունն երբ ծավալվեցին այնպիսի հարցերի շուրջ, որոնք ընդհան
րապես վերաբերում էին մերձավորարևելյան ճգնաժամի լուծման քա
ղաքական ու ռազմ ական միջոցների հարաբերակցությանը, և մասնա- 
վորապես, դեսպան Գ. Յարին գի առաքելությանը։ Այսպես, այն ժամա
նակ երբ Հորդան անը համառորեն պնդում էր, որ Գ. Ցարին գի առաքե
լության հարցը անպայման ներառվեր առաջիկա հանդիպման օրակար
գում, այդ նույն ժամանակ Ս աուդյան Արաբիան գտնում էր, որ այդպի
սի քայլը վաղաժամ է։ Իր հերթին Եգիպտոսի արտաքին գործերի մինիս- 
տըր Ռիադը գտնում էր, որ հանդիպման օրակարգում քաղաքական միջո
ցառումների քննարկման հետ մեկտեղ պետք է մտցնել նաև ռազմ ական 
որոշումների ընդունման հետ կապված հարցերի քննարկումը, որի կա
պակցությամբ հանդիպմանը պետք է մասնակցեին ոչ միայն պետու
թյունների ղեկավարները, այլև պաշտպանության մինիստրները, և- 
արաբական բանակների սպայակույտերի պետերը։ Իրաքի ներկայացու
ցիչն առաջարկում էր հանդիպման օրակարգում ներառել Խարթումում' 
ընդունված որոշումների հիման վրա մշակված հարցերը։ Ի վերջո, դեկ
տեմբերի 11-ին որոշում կայացվեց բարձր մակարդակի հանդիպումը. 
հրավիրել 1968 թ. հունվարի 17-ին և քննարկել հնարավոր քաղաքական, 
տնտեսական և ռազմ ական միջոցառումների ողջ համալիրը^։ Միաժա
մանակ, հաշվի առնելով Սաուդյան Արաբիայի և Սիրիայի բռնած դիր
քերը, Մարոկկոյի արտաքին գործերի մինիստրի վրա առաքելություն 
դրվԻց ոաուդյան ղեկավարների հետ համաձայնեցնել բարձր մակարդա
կի հանդիպման անցկացման ժամկետը, ինչպես նաև համաարաբական 
վեհաժողովոլմ Սիրիայի մասնակցությունն ապահովելու նպատակով 
կապեր հաստատել սիրիական ղեկավարության հես№։

Կոնֆերանսի աշխատանքին մասնակցած ՊԱԿ-ի Գործկոմի նախա
գահ Շոլկեյրին ընդունված որոշումների նկատմամբ իր անհամաձայնու֊ 

թ/ունն արտահայտեց, համառորեն պնդելով, որ առաջիկա բարձր մա
կարդակի հանդիպման ժամանակ քննարկվեցին ճգնաժամի լուծման բա- 
յյառապես ռազմ ական միջոցները55։ ՊԱԿ-ի Գործկոմի նախագահը Հան
դիպման ժամանակ հավանորեն միակ մարդն էր, որի դիրքորոշումը քա- 
յլաքական միջոցառումների և դեսպան Գ. Յարինդի առաքելության Հան
դեպ ամբողջապես նույնական էր սիրիական ձախբաասական ղեկավա
րության դիրքորոշմանը։ «Որոշ մարդկանց սակարկելու պատրաստակա- 
մություևը... մեզ չի կարող խաբել քանի որ նրանք իրավունք չունեն որո
շելու մեր ժողովրդի ճակատագիրը, — գրում էր այդ օրերին բաասական 
Հքաս-Սուուրա» թերթը, — Անվտանգության խորհրդի սկզբունքների 
պահպանումը կնշանակի պաղեստինյան արաբների իրավունքներից 
լրիվ հրաժարում))5^։

Դեկտեմբերի 27-ին տեղի ունեցավ Սիրիայի պրեզիդենտի և Մարոկ- 
կոյի արտաքին գործերի մինիստրի հանդիպումը։ Պրեզիդենտ Աթասին 
վերահաստատեց Սիրիայի նախկին դիրքը, հայտարարելով, որ Սիրիան 
չի մասնակցի բարձր մակարդակի նոր հանդիպմանը և վերստին հանդես 
եկավ արաբական աշխարհի միայն առաջադիմական ուժերի ներկայա
ցուցիչների մասնակցությամ բ կոնֆերանս հրավիրելոլ առաջարկու
թյամբս,

Կտրականապես մերժելով ՄԱԿ-ի Անվտանգության խորհրդի Մեր
ձավոր արևելքին վերաբերող բանաձևը, Սիրիան հրաժարվեց նաև նրա 
գրույթների իրականացմանը նվիրված, դեսպան Յարինդի միջնորդու
թյամբ սկսված բանակցություններին մասնակցելուց։ Պարզաբանելով 
Սիրիայի դիրքը Յարինդի առաքելության նկատմամբ Սիրիայի վարդա
պետ թուեյնը դեկտեմբերի 28-ին հայտարարեց. «Քանի որ մենք Լրիվ 
մերժեցինք բրիտանական բանաձևը (խոսքը ՄԱԿ-ի Л’ 242 բանաձևի մա
սին է—4 Z. O-.J, ապա պատճառ չկա ընդունելու Անվտանգության խոր- 
հըրդի բանագնաց Յարինգին... մենք բավարար հիմքեր չենք տեսնում 
անօգուտ բանավեճի անցկացման համար))56։

Ի տարբերություն Սիրիայի, Եգիպտոսն ու Հորդանանն իրենց պաշ
տոնական համաձայնությունը տվեցին Գ. Յարինդի հետ կապեր հաստա
տելու համար։ Սիրիական ղեկավարությունը դա գն ահ ատեց որպես ար
տակարգ բացասական, Պաղեստինի ժողովրդի հետ արաբական համե
րաշխության հիմքը խարխլող և ողջ արաբ ազգի շահերը հարվածի տակ 
դնող քայլ։ Սիրիայի հանրային տեղեկատվական միջոցները ուժեղաց֊ 
րեցին պրոպագանդիստական արշավը, սուր քննադատության ենթարկե
լով ու դատապարտելով բոլոր այն վարչակարգերին, որոնք հակվել էին 

մ երձավոր արևե լյան ճգնաժամի քաղաքական լուծմանը։ Սիրիայի ինֆոր
մացիայի մինիստր Հադդադը, հանրագումարի բերելով ու գնահատելով 
մերձավորարևելյան ճգնաժամի հաղթահարման արդյունավետ ուղիների 
որոնման կապակցությամբ արաբական պետությունների քաղաքական 
ու դիվանագիտական գործունեության արդյունքները, հետևյալ կերպ՛ 
բնութագրեց Սիրիայի դիրքը- "Մենք պարզաբանեցինք մեր դիրքը արա
բական համատեղ գործողությունների նկատ մ ամբ և կոչ արեցինք խզել՛ 
դիվանագիտական, տնտեսական ու մշակութային կապերը այն պետու
թյունների հետ, որոնք Իսրայելին օգնություն էին ցույց տվել, ինչպես՛ 
օրինակ՝ ԱՄն-ի, Անգլիայի, ԳՖՀ֊ի հետ։ Արաբները պահանջում էին՛ 
նավթի մղումի դադարեցում, այդ երկրներից արաբական ավանդների" 
դուրսբերում և ագրեսիայի դիմագրավման հետ կապված կարիքների՛ 
համար այդ միջոցների օգտագործում։ Մենք չմասնակցեցինք արաբա
կան բարձր մակարդակի հանդիպմանը նրա համար, որ արաբական եր- 
կրրների արտաքին գործերի մինիստրների նախապատրաստական խոր
հրդակցությունները չհանգե ցրեցին միասնական կարծիքի։ Արաբական 
հետադիմությունը խարթումյան հանդիպումը օգտագործեց առաջադիմա
կան վարչակարգերի վրա հարձակումներ գործելու համար։ Այդ մասին՜ 
են վկայում հանրապետական վարչակարգը տապալելու նպատակով 
Սաուդյան Արաբիս։ յի միջամտությունը Եմենի ներքին գործերին և Պար
սից ծոցի շրջանում նոր իմպերիալիստական դաշինք ստեղծելու շուրջ՛ 
ներկա իրարանցումը... Այս բոլոր փաստերը հաստատում են բարձր մա
կարդակի խորհրդակցությունների հանդեպ Սիրիայի կառավարության՜ 
ընտրած աղու՛ ճշմարտությունը։ Եվ մենք հայտարարեցինք, որ եր
բեք չենք մասնակցի բարձր մակարդակի հանդիպումների և մեր գիծը 
համ արում ենք ճիշտ^։

Այնուհետև, խոսելով № 242 բանաձևի և իսրայելական ագրեսիայի 
հետևանքների վերացման համար պայքարի քաղաքական ու ռազմական 
միջոցների միջև հարաբերակցության մասին, Հադդադն ընդգծեց, «Երբ 
մենք մերժեցինք բանաձևի անգլիական, նախագիծը, ապա դա չէր նշա
նակում, որ մենք դեմ էինք արաբական հարցի խաղաղ լուծմանը և կողմ 
էինք միայն լուծման ռազմական ուղուն։ Անգլիական բանաձևին մենք 
եղել ու կլինենք դեմ, որովհետև այն քաջալերում է ագրեսորներին։ Այն, 
որ Իսրայելը մինչև այժմ հրաժարվում է իր զորքերը դուրս բերել և պա
հանջում է ուղղակի բանակցություններ արաբների հետ, նշանակում է, 
որ ԱՄՆ-ը և Իսրայելը անտեսում են համաշխարհային հասարակական 
կարծիքը։ Մենք հավատում ենք քաղաքական պայքարին և չենք անտե- 

սում այն։ Բայց զավթիչներին անհնար է հաղթել քաղաքական միջոց
ներով։ Դրա համար էլ մենք մեր երկրռւմ պատրաստվում ենք կռվի, 
մոբիլիզացնում ենք մեր ժողովրդին, ստեղծում ենք ժողովրդական բա
նակ, ամրապնդում ենք սոցիալիստական երկրների հետ բարեկամու
թյունն ու համերաշխությունը»56:

Չնայած Մարոկկոյի արտաքին գործերի մինիստրության և Արաբա֊ 
.կան պետությունների լիգայի թափած ջանք երին, 1968 թ. հունվարի երկ
՛րորդ կեսին նախատեսված համաարաբական բարձր մակարդակի հեր
թական հանդիպումը այդպես էլ չկայացավ։ Իսրայելական ագրեսիայից 
հետո բազմակողմանիորեն աշխուժացած միջարաբական հարաբերու
թյուններում վրա հասավ որոշակի անդորրություն։ Արաբական աշխար
հը, սպասողական դիրք գրավելով ՄԱԿ-ի Անվտանգության խորհրդի 
հովանու ներքո ձեռնարկված մերձավորարևելյան ճգնաժամի կարգա
վորմանն ուղղված քաղաքական ջանքերի հանդեպ, ամփոփում էր իսրա
յելական ագրեսիայի արդյունքները հաշվի առնելով այն տեղաշարժերը' 
որոնք նկատվել էին նրա մեջ։ Հասել էր ժամանակը, երբ ռազմական 
պարտության հարուցած զգացմունքային պոռթկումը աստիճանաբար 
պիտի փոխարինվեր Մերձավոր արևելքում առաջացած իրադրության 
.սթափ ու համակողմանի վերլուծությամբ, իսկ հայտարարությունների 
հռչակումն ու պրոպագանդիստական կոչերը' իսրայելական ագրեսիայի 
հետևանքների վերացման համար առաջ քաշված սկզբունքների և ուղի
՛ների իրագործմանը հետամուտ, տքնաջան ու լարված աշխատանքով։

Սիրիական Բաաս կուսակցությունը, ինչպես և պատերազմից առաջ 
ժողովրդաազատագրական պատերազմի կոնցեպցիայի իրականացման 
օգնությամբ փորձում էր արաբական աշխարհում աշխուժացնել հեգա
յի ոխ ական պրոցեսը, բայց, այժմ, արդեն այն տարբերությամբ, որ նոր 
պայմաններում Իսրայելի հետ ռազմական առճակատումն ու նրա ընդ
լայնումը պայմանավորվում էին ոչ միայն Պաղեստինի ազատագրման 
խնդրին ռազմաքաղաքական պլատֆորմի բնույթ հաղորգելու պահանջ- 
ներով, որպեսզի Սիրիայում Բաաս կուսակցության հեղափոխությունը 
վերաճի մասշտաբներով համաարաբական ու բովանդակությամբ բաա- 
սական հեղափոխության, այլև արաբական զավթած տարածքների աղա֊ 
տագրման անհրաժեշտությամբ։

«Պատմությունը ցույց է տվել, — պնդում էր Սիրիայի արտաքին գոր
ծերի մինիստր Մախուսը,— որ դեռ ոչ մի ժողովուրդ չի ազատագրվել 
քաղաքական միջոցների օգնությամբ և որ գաղութատիրության բռնու- 
թ,ս.ն պատասխանը կարող է լինել միայն հեղափոխական բռնությունը։ 

Դրա համար էլ քաղաքական լուծումը (մ երձավոր արևելյան կոնֆլիկտի— 
2.. անհնար է, եթե միայն այն ձեռք չի բերվում արաբական զանգ
վածների շահերի և պաղեստինյան հարցի վերացման հաշվին։ Մենք 
գործ ունենք ոչ թե մեր տարածքների զավթման հետևանքների հետ, այլ 
այգ քաղաքականության անմիջական պատճառի' Իսրայելի գոյոլթ յան 
հետս1*0։ "Մենք համողված ենք, — այնուհետև նշեց Մախուսը, ընդգծելով 
Մ երձավոր արևելքի նոր պայմաններում ժողովրդաազատագրական պա
տերազմի կոնցեպցիայի տեղը,— արաբական աշխարհի բոլոր հեղափո
խական և ուրիշ առաջադիմական ուժերի համար պաշտպանական պա
տերազմ սկսելու ծայրահեղ անհրաժեշտության մեջ մի կողմից, և ազա
տագրական պատերազմի անցնելու համար նախնական պայմաններ, 
հիմք ստեղծելու անհրաժեշտության մեջ' մյուս կողմից։ Մենք համոզ
ված ենք, որ այդ պայքարը պիտի ընդգրկի ողջ արաբական աշխարհը, 
իրագործվի ամենուրեք' ուր կան գաղութատիրական շահեր, քանի որ 
դրանք ներթափանցել են արաբական աշխարհի ամեն մի անկյուն և չեն 
սահմանափակվում միայն Իսրայելովս00։

Ինչպես վերևում հիշատակվեց, ժողովրդաազատագրական պատե
րազմի կոնցեպցիայի կարևորագույն բաղադրամասը հանդիսանում էր 
Պաղեստինի դիմադրության շարժման (ՊԴՇ) ջոկատների զինված պայ
քարը։ նոր պայմաններում Բաաս կուսակցությունը, որի ազդեցությունը 
ՊԴՇ֊ի վրա նշանակալիորեն աճեց լայն կապակցությամբ, որ Բաասական- 
ների դիրքը մ երձավոր արևե լյան ճգնաժամի կարգավորման քաղաքական 
մեթոդների հանդեպ ամբողջապես նույնական էր պաղեստինյան դիմա
դրության, առանց բացառության, բոլոր ջոկատների դիրքորոշման հետ, 
կատարեց որակական նոր քայլ ժողովրդաազատագրական պատերազմի 
կոնցեպցիայի դրույթների իրագործման ուղղությամբ, ՊԴՇ-ին աջակ
ցելուց անցնելով պաղեստինյան նոր զորային կազմավորում ստեղծե
լուն, որն իր գործունեության մեջ ամբողջովին հենվում էր բաասական 
քա ղաքա կան - գա ղափ արա խո и ա կան դրվածքների վրա։

Իսրայելական ագրեսիայի սկսվելուց ոչ շատ առաջ Բաաս կուսակ
ցության որոշմամբ ստեղծվեց ժողովրդաազատագրական պատերազմի 
առաջապահ (ԺԱՊԱ) կազմակերպությունը, որի մեջ մտան Սիրիայի տա
րածքում ապրող պաղեստինցիները։ Կազմակերպության, ինչպես նաև 
այնուհետև ստեղծված ու аши-Սաիկաս անվանումը ստացած նրա զին
ված կազմավորումների ղեկավարությունը գլխավորեցին պաղեստինցի- 
ները, որոնք Բաաս կուսակցության անդամներ էին ու սերտորեն կապ
ված նրա ղեկավարության հետ։ Բաաս կուսակցության ղեկավար ապա- 

րատին անմիջականորեն կցված Ծաս-Սաիկան" ձախբաասա կան ղեկա
վարության կարծիքով պիտի դառնար Սիրիայի երկրաշրջանային քաղա
քականության բանուկ գործիքը, ժողովրդաազատագրական պատերազ
՜մի կոնցեպցիայի դրույթները կենսագործելիս նրան թույլ էր տրվում 
համակողմանիորեն ապահովել «պաղե ստինյան գործոնը»։ Միևնույն 
ժամանակ, աշխուժացնելով Ծա ս-Ս աիկային» և նրան առաջ մղելով որ
պես այլընտրանք ՖԱՍ՚Հ֊ի' պաղեստինյան առաջատար կազմ ակերպոլ- 
թյան հանդեպ, սիրիական ղեկավարությունը փորձում էր նրա շուրջն 
համախմբել պաղեստինյան դիմադրության մյուս ջոկատներին, այդ 
նպատակով հենվելով և աշխուժորեն օգտագործելով այն պարագան, որ 
միայն Սիրիան էր առավել կտրականապես հանդես գալիս քաղաքական 
զիջումների հիմքի վրա մերձավորարևելյան ճգնաժամի կարգավորման 
ու պաղեստինյան հարցի մասնակի լուծման դեմ: Պաղեստինյան դիմա
դրության ընձեռած բարոյաքաղաքական աջակցությունը համալրվում 
էր նաև ակտիվ ռազմական աջակցությամբ, որը, մասնավորապես, ար
տահայտվում էր նրանով, որ Սիրիան ի տարբերություն Եգիպտոսի և Հոր
դան անի, նպատ ակաուղղվածոր են ձգտում էր ընդլայնել պաղեստինցի- 
ների հայդուկային պայքարը, որը 1968 թ. սկզբին սկսեց ընդունել 
ավելի լայն թափ: Սիրիան, չնայած Իսրայելի ղեկավարության կողմից 
նրա հասցեին ուղղված հաճախակիացող սպառնալիքներին, առանց որևէ 
վերապահման պաղե ստին ցին երին հնարավորություն էր տալիս մար- 
տարշավներ կազմակերպել դեպի Իսրայելի տարածքները: Այսպես, 
1968 թ. հունվարի 11-ին Իսրայելը պաշտոնապես հայտարարեց, որ իր 
ուժերը չեն հապաղի Սիրիային ու Հորդանանին հարված հասցնել, եթե 
այդ երկրների կառավարությունները չփակեն իրենց սահմանները պա
ղեստինյան մարտիկների գործողությունների առջև61:

Ինչպես բազմիցս ընդգծում էր Ծաս-Սաիկայի» ղեկավարությունը, 
այդ կազմակերպության անդամները «միշտ հավատացած էին, որ պա
ղեստինյան տարածքի ազատագրումը օրգանապես ու դիալեկտիկորեն 
կապված է արաբական աշխարհի համընդհանուր ազատագրության հետ, 
և որ պաղեստինյան ժողովուրդը, լինելով բռնագրավւէած տարածքնե
րում մղվող պայքարի առաջապահում, գտնվում է նաև ճնշվող ու շա
հագործվող այլ ժողովուրդների ազատագրական պայքարի առաջավոր 
գծում»62: Չնայած նրան, որ այդպիսի վերաբերմունքը ընդհանուր առ- 
մամբ համապատասխանում էր պաղեստինյան այլ կազմակերպություն
ների դիրքորոշումներին և, մասնավորապես, համապատասխանում էր 
Պաղեստինյան ազգային խարտիայի դրույթներին, Ծաս-Սաիկան» ա- 

ո անձն անում էր պաղեստինյան դիմադրության ընդհանուր հոսանքից ոչ 
միայն նրանով, որ գաղափարապես կապված էր սիրիական Բաաս 
կասակցությանը, այլև իր կազմով չէր կարող համարվել իբրև զուտ պա֊ 
դե ստին յան կազմ ակ երպութչուն, քանի որ նրա մեջ սկսել էին մտնել սի
րիացիներ, հորդանանցիներ և արաբական այլ երկրներից եկած Բաաս 
կուսակցության կողմնակիցներ։ Այս դրությունը հանգեցնում էր մասնա
վորապես, այն բանին, որ սիրիական ղեկավարությունը «աս-Սաիկայիյ) 
թվական կազմը ազատորեն կարող էր փոփոխել, նայած թե այս կամ 
այն իրադրությունում կազմակերպությունը ինչպիսի կոնկրետ ռազմա- 
քաղաքական դեր կարող էր խաղալ։ Ակնհայտ է, որ <րաս-Սաիկայիյյ և 
ՊԱԿ-ի ղեկավարների միջև տարբեր կարգի տարակարծությունները ինք
նաբերաբար տարածվում էին սիրիական Բաաս կուսակցության և ՊԱԿ-ի 
ղեկավարությունների հարաբերությունների վրա^։

Մի կողմից սիրիական Բաաս կուսակցությունը ձգտում էր պաղես
տինյան դիմադրության զարգացումը տանել բաասականության գաղա- 
փարախոսական հունով, իսկ մյուս կողմից, պաղեստինցիները և նրանց 
առաջնորդները ավելի ու ավելի համոզվում էին պաղեստինյան ազգա
յին ազատագրական շարժմ ան ինքնուրույնության անհրաժեշտության 
մեջր,ն։ Չնայած սիրիա-պաղեստինյան հարաբերություններում նշմար
վող Հակասություններին, որոնք, առավել ևս ենթարկվել էին այնպիսի 
գործոնի ուժեղ ազդեցությանը, ինչպիսին մ իջար աբական տարաձայնու
թյուններն էին, դժվար չէ նկատել, որ բաասականության համաարաբա- 
կան բնույթը, նրա հակաիմպերիալիստական ուղղվածությունը և նրա 
ձգտումը իր դրույթների իրականացումը կապել Պաղեստինի ազատա
գրման պայքարի հետ, ամբողջության մեջ, կազմում էին այն օղակը, 
որն Ւ 2աբս шЦ առանձնահատուկ գործոնների, պաղեստինյան դիմա
դրությանը դիալեկտիկորեն միավորում էր սիրիական Բաաս կուսակ
ցության հետ։ Արաբական միասնականության գաղափարը և Պաղեստի
նի ազատագրման պայքարը միաձուլվեցին կոնցեպցիաների, սկզբունք
ների և դրույթների մի անքակտելի ամբողջության մեջ։ Միաժամանակ 
այս անքակտելիությունը սիրիական Բաաս կուսակցության ու Պաղես
տինի ազատագրության կազմակերպության կողմից ստացավ տարբեր 
մեկնաբանություն։ Այսպես, դեռ 1964 թ. ընդունված Պաղեստինյան ազ
գային խարտիայում այս կապակցությամբ ասվում էր. «Արաբական 
միասնականությունն ու Պաղեստինի ազատագրումը երկու իրար համա
լրող նպատակներ են և նրանցից մեկին հասնելը հեշտացնում է մյուսին 
հասնելը։ Այսպիսով, արաբական միասնականությունը տանում է դեպի 

Պ աղեստինի ազատագրումը, իսկ Պ աղեստինի ազատագրումը տանում է 
դեպի արաբական միասնականության և մեկ նպատակի իրականացմանն 
ուղղված աշխատանքը ընթանում է մյուսի իրագործման աշխատանքին 
զուգահեռ66})։ ^Արաբական ազգի ճակատագիրը և արաբների հենց գո
յությունը,— այնուհետև պնդվում էր խարտիայում, — կախված են պա
ղեստինյան գործի ճակատագրից։ Այս փոխկապակցությունից են ելնում 
արաբ ազգի ձգտումն ու պայքարը' հանուն Պաղեստինի ազատագրու
թյան։ Պաղեստինի ժողովուրդը առաջապահի դեր է խաղում այդ սուրբ 
նպատակի իրագործման մեջ!>°~։ Վերևում խարտիայից մեջբերված 13 և 
14-րդ հոդվածներին, սակայն, նախորդում էր 12-րդ հոդվածը, որի մեջ 
աներկմտորեն սահմանված էր արաբական միասնականության ու պա֊ 
ղե ստին ցին երի ազգային խնդիրների ու նպատակների միջև հարաբերա կ- 
ցությունը. «Պաղեստինյան ժողովուրդը հավատում է արաբական միաս
նականությանը։ Սակայն որպեսզի իր ներդրումը կատարի այդ նպատա
կին հասնելու մեջ, պայքարի ներկա փուլում այն պետք է պահպանի 
պաղեստինյան իր նույն ատ արություն ը, զարգացնի այդ նույնատարու- 
թյան գիտակցությունը և խոչընդոտի նրա տարրալուծմանը կամ թու
լացմանն ուղղված ամեն մի ծրագրի})66։ Այսպիսով, պաղեստինյան ազ- 
գային-ազատագրական շարժումը իրեն համարելով որպես ողջ արա
բական ազգային֊ ազատագրական շարժման օրգանական, բայց միև
նույն ժամանակ ինքնուրույն մասը, առաջնություն էր տալիս իր ազգա
յին պայքարի խնդիրներին' դրանց կոնտեքստում հաշվի առնելով հա
մաարաբական կարգի խնդիրները, և ոչ թե հակառակը, և առաջ մղելով 
պաղեստինյան ազգայնականությունը որպես ամբողջությամբ վերցրած 
արաբական ազգայնականության առաջադիմական տենդենցների հեղա
փոխական միջուկ ու համախմբող ուժ։

«Պաղեստինյան ազգայնականությունը, — նշում է սովետական արևե
լագետ Ե. Դմիտրիևը,— առաջին հերթին քաղաքական երևույթ է...»69։ 
քաղաքական երևույթ, որը որոշվում էր ոչ միայն խնդիրներով, ույլև 
իրենց ազգային իրավունքների կենսագործման համար պաղեստինցինե- 
րի պայքարի պայմաններով։ Եվ այդ իմաստով պաղեստինյան դիմա
դրության և սիրիական ршши կուսակցության համար ընդհանուր Պա
ղեստինի ազատագրության խնդիրը միաժամանակ ջրբաժան էր դառ
նում պաղեստինյան ազգայնականության առավելագույն նպատակների 
և բա աս ական հ ամ աարաբական ազգայնականության նվազագույն նպա
տակների միջև։ Այլ կերպ ասած, պաղեստինյան ազգային֊ազատա
գրական շարժման համար Պ աղեստինի ազատագրումը հիմնական, 

ստրատեգիական նպատակ էր, այն դեպքում, երբ Սիրիայի ձախբաասա
կան ղեկավարության համար այդ խնդիրը հանդես էր գալիս առաջին 
հերթին որպես միջոց, իսկ այնուհետև' որպես իր գաղափարախոսական 
հիմնական դրույթների լուծման ընթացքում մի փուլ։ Վերոհիշյալ տար֊ 
բերություններն ու հակասությունները, այնուամենայնիվ չէին կարող 
գերազանցել Պ աղեստինի ազատագրման խնդրին պաղեստինցիների և 
սիրիական բաասակ անների վերաբերմունքի քաղաքական ընդհանրոլ֊ 
թյանը,

Սկզբունքորեն հրաժարվելով համաարաբական բարձր մակարդակի 
հանդիպումներին մասնակցելուց, Սիրիան, փաստորեն, արաբական աշ
խարհում մեկուսացվեց։ Ավելին, հրաժարվելով կապեր հաստատել 
ՄԱԿ-ի գլխավոր քարտուղարի հատուկ ներկայացուցիչ դեսպան Գ. Յա
րին գի հետ, որի ջան քերն ուղղված էին Մ ԱԿ-ի Անվտանգության խոր- 
^ԸԻԴՒ բանաձևի դրույթների կենսագործմանը, Սիրիան գործնա-
կանորեն իրեն դուրս թողեց նաև միջազգային այդ հեղինակավոր կազ
մակերպության մակարդակով մ երձավորարևելյան ճգնաժամի կարգա
վորման ընթացքից*

նշենք, որ Սիրիայի այս գիրքը որոշվում էր ոչ միայն Բաաս կու
սակցության քաղաքական-գաղափարախոսական դրույթներով ու արա
բական հետադեմ վարչակարգերի և Իսրայելի հետ որևէ փոխզիջման 
գնալու նրա չկամությամբ, այլև, դրա հետ մեկտեղ, իր մեջ արտացոլ
վում էր մերձավորարևելյան ճգնաժամի քաղաքական կարգավորման 
իրական անհնարինության վերաբերյալ Սիրիայի ձախբաասական ղեկա
վարության համոզմունքը»

Միևնույն ժամանակ, եթե հետադեմ վարչակարգերի հետ հարաբե- 
րություննեի սրումը ոչ միայն չէր հակասում, այլև առավելագույնս 
համ ապատ աս քսանում էր մ իջար աբական քաղաքականության ասպարե
զում ձախ բաասականների հռչակած կուրսին, ապա մերձավորարևել֊ ՚ 
յան ճգնաժամի լուծման և առաջադիմական, հակաիմպերիալիստական 
արաբական վարչակարգերի հետ համակողմանի համագործակցության 
զարգացման իրական к արդյունավետ ուղիների որոնման խնդիրը շա
րունակում էր մնալ առավել հան ապա զոր յա պահանջ» Այդ խնդիրը մեծ 
հրատապություն էր ձեռք բերել նրանով, որ մերձավորարևելյան ճգնա
ժամի լուծման նկատմամբ Սիրիայի վերաբերմունքի փաստական ան- 
հիմնավորվածությունը հանգեցնում էր երկրի կուսակցական-կառավա- 
րակտն ղեկավարության հենց ներսում դեռ ագրեսիայի նախօրյակին 
նշմարվող տարաձայնությունների զարգացմանն ու խորացմանը»

Վարվող կուրսի նկատմամբ դժգոհոլթյոլնը աոաջին Հերթին տիրել 
էր բանակային շրջաններին, որոնք սկսեցին ավելի ու ավելի Համառո
րեն պահանջել Սիրիայի գործուն մասնակցությունն ապահովել իսրայե
լական ագրեսիայի հետևանքների վերացման համաարաբական խնդրի 
լուծման մեջ և ավելի սերտ ռազմաքաղաքական համագործակցություն 
արաբական երկրների, մասնավորապես Եգիպտոսի և Իրաքի հետ70։ Եվ 
դճ1 հասկանալի էր, քանի որ ամբողջությամբ իրենց վրա զգալով իսրա
յելական ագրեսիայի նախօրեին և ընթացքում կուսակցական ղեկավա
րության արտաքին քաղաքական սխայներն ու վրիպումները, հենց բա
նակային շրջաններն էին որ կարող էին արդեն ավելի սթափ և ավելի 
մեծ պատասխանատվությամբ գնահատել Սիրիային սպառնացող այն 
վտանգը, որը թաքնված էր ժողովրդաազատագրական պատերազմի 
կոնցեպցիաների պահանջներին համապատասխան Իսրայելի դեմ զին
ված պայքարի կուրսի շարունակման փորձերում ու միջարաբական աս
պարեզում երկրի աճող մեկուսացման պայմաններում:

Դրա հետ մեկտեղ, Իսրայելի դեմ սովորական միջոցներով հաջող 
պայքարի հնարավորության նկատմամբ թերահավատ վերաբեր
մունքը և, որպես դրա հետևանք, բանակի ռազմատեխնիկական բազայի 
զարգացման և ամրապնդման նկատմամբ պատշաճ հոգատարության 
բացակայությունը, ինչպես նաև քաղաք ական-կուսակցական որոշ 
առաջնորդների ձեռնարկած փորձերը զինված ուժերի հրաման ատ արու
թյանը հեռու պահել Սիրիայի արտաքին ու ներքին քաղաքական հար
ցերը լուծելու գործում ակտիվ մասնակցությունից, հանգեցրեցին բա
նակում ազդեցիկ ընդդիմադրության առաջանալուն, որը գլխավորեց 
Սիրիայի պաշտպանության մինիստր և ոազմաօդային ուժերի գլխավոր 
հրամանատար գեներալ Հաֆեզ Ասադըւ

Իրեն վերապահելով մ երձավորարևելյան ճգնաժամի ռազմ ական 
բնույթի հարցերի լուծման առաջնայնությունը, միևնույն ժամանակ բա
նակային ընդդիմադրությունը Բաաս կուսակցության մեջ իր ֆրակցիայի 
միջոցով պահանջում էր ավելի սթափ ու ռացիոնալ վերաբերմունք ցու
ցաբերել երկրի միջարաբական քաղաքականության խնդիրների նկատ
մամբ, բարելավել՛ հարաբերությունները Իսրայելին անմիջականորեն դի
մագրավող և արաբական աշխարհում Սիրիային ռազմավարական թիկունք 
ապահովելու ընդունակ երկրների' Եգիւգտոսի, Հորդանանի և Իրաքի 
հետ, բանակի վերահսկողության տակ դնել բոլոր սիրիական և ոչ սի
րիական անկանոն զինվորական կազմավորումները, դրանց թվում նաև 
Սիրիայի տարածքից գործող պաղեստինյան հայդուկներին, մեծ ուշա- 

դրություն դարձնել սիրիական զինված ուժերի զարգացմանն ու ամրա
պնդմանը, զարգացնել Բաաս կուսակցության գործուն և աշխույժ հա
մագործակցությունը երկրի հայրենասիրական ու առաջադիմական հա
սարակական քաղաքական կազմակերպությունների հետ, դրանց թվում 
նաև Սիրիայի կոմունիստական կուսակցութան հետ™։

Զինվորական թևը այս և մի շարք ուրիշ կոնստրուկտիվ պահանջներ 
դրեց 1968 թ. սեպտեմբերին Բաաս կուսակցության երկրամասային 4-րդ 
համագումարի պատվիրակների քննարկմանը։ Սակայն համագումարը 
ընդհանուր աոմամբ իր ■ աջակցությունն առաջարկեց այն գծին, որ 
վարում Լին Սիրիայի կուսակցական-կառավարական ղեկավարության 
առաջնորդները' Ршши կուսակցության գլխավոր քարտուղար, հանրա
պետության պրեզիդենտ Աթասին, կուսակցական գծով նրա տեղակալ 
Ս. Զադիդր, կուսակցական ղեկավարության անդամներ վարչապետ 
Զուեյնը և արտաքին գործերի մինիստր Մախուսը™։

Բանակային շրջանների դժգոհ ութ յան հետագա աճի պատճառ 
եղավ այն դիրքը, որ գրավել էր ձախբաասական ղեկավարությունը 
ոարևելյան հրամանատարություն» ստեղծելու վերաբերյալ համաձայնա- 
գրի կենսագործման հարցում։ 1969 թ. հունվարին ձևակերպված այդ 
համաձայնագիրը նախատեսում էր Սիրիայի, Իր աքի և Հոր դան անի բա
նակների սպայակույտերի պետերի եռակողմ խորհրդի ստեղծում և- 
մասնավորապես ծրագրում էր Սիրիայի տարածք մտցնել իրաքյան մի 
ղորակազմավորում։ Հարավային Սիրիայի աս-Սուվեյդա քաղաքում 
ստեղծվեց արևելյան ռազմաճակատի օպերատիվ հրամանատարություն 
իրաքյան սպայի գլխավորությամբ։ Նրա նշանակումը առաջացրեց Բաաս 
կուսակցության քաղաքացիական թևի խիստ առարկությունը, որը երկ
յուղում էր Սիրիայում իրաքյան բաասական ընդդիմախոսների ազդե
ցության ուժեղացումից™։ Այս բոլորի պատճառով իրաքյան զորքերին 
առժամանակ թույլ Լարվեց մտնել Սիրիա™։

Հասունացած ճգնաժամն իր մասնակի լուծումն ստացավ 1969 թ. 
մարտին կայացած Բաաս կուսակցության արտահերթ կոնֆերանսում։ 
Զինվորական թևի ուղղակի ճնշման տակ կոնֆերանսում ընդունվեցին մի 
շարք որոշումներ, որոնք ակնհայտորեն ցուցադրում էին ուժերի ներքին 
հաշվեկշռի և սիրիական բաաս ականն երի կուսակցական դրույթների մեջ 
եղած փոփոխությունները։ Այսպես, նրանց պաշտոնական փաստաթըղ- 
թերում առաջին անգամ խոստովանվում էր երկրռւմ այլ առաջադիմա
կան կազմակերպությունների առկայությունը, ընդգծվում էր նրանց վե
րահսկողության և քննադատելու իրավունք տրամադրելու, ինչպես նաև 

պատասխանատվության բաժինը կրելու և ազգային քաղաքականության 
հարցերում իրենց կարծիքն արտահայտելու անհրաժեշտությունը: Որո
շումներ ընդունվեցին նաև արաբական այլ երկրների նկատմամբ ավելի 
ճկուն կուրս իրականացնելու, մշտական սահմանադրության նախագիծ 
նախապատրաստելու, Ազգային ժողովի (պառլամենտ) ընտրություններ 
անցկացնելու, ինչպես նաև իսրայելական ագրեսիայի հետևանքները վե
րացնելու համար երկրի բոլոր ուժերն ու ռեսուրսները մոբիլիզացնելու 
վերաբերյալ75: Կոնֆերանսի որոշումները բարձր գնահատական ստացան 
երկրի բոլոր առաջադիմական ու հայրենասիրական ուժերի, դրանց 
թվում նաև կոմունիստական կ ուսակցության կողմից՛5:

Բայց, չնայած ընդունված որոշումների դրական բնույթին, կոնֆե
րանսը չկարողացավ հասնել ներկուսակցական տարաձայնությունների 
կարգավորմանը: Ձևականորեն կուսակցական ղեկավարության մեջ տի
րապետում էր քաղաքացիական ֆրակցիան, թեև նրա դիրքերն էլ նշանա- 
կալՒց թոլ1ացնլ էին, որն ակնհայտորեն արտահայտվեց Սիրիայի պե
տական իշխանության ապարատում որոշակի փոփոխությունների մեջ: 
Զինվորականների պնդմամբ 1969 թ. մայիսին կազմված սիրիական կա
ռավարության կազմում չընդգրկվեցին ձախ բա աս ականների այնպիսի 
հայտնի ներկայացուցիչներ, ինչպիսիք էին Ցու. Զոլեյնը և Ի. Մախուսը: 
Իսկ զինվորական ֆրակցիայի դիրքերը, ընդհակառակն, նկատելիորեն 
ամրապնդվեցին, որին նպաստեց ո չ միայն նրա հենվելը զինված ուժե
րի վրա, այլև երկրի արտաքին ու ներքին քաղաքականության վերաբեր
յալ նրա առաջ քաշած պահանջների կոնստրուկտիվ բնույթը: ժամ անա- 
կավորապես բավարարվելով ձեռք բերած փոխզիջումով, զինվորական
ները գիտակցորեն ձեռնպահ էին մնում որևէ ծայրահեղ միջոցա
ռումից, որը դուրս էր գալիս իրականորեն առաջացած իրադրության շրր- 
ջանակներից, չցանկանալով ավելորդ առիթ տալ իրենց հետապնդած 
նպատակների խաբուսիկ մեկնաբանման համար: Ձգտելով խուսափել 
կուսակցության մեջ ուղղակի պառակտումից, որը որոշակի պարագա
ներում կարող էր հանգեցնել հենց բաասական վարչակարգի հիմքերի 
խարխլմանը, գփնվորական ֆրակցիայի առաջնորդ գեներալ Ասադը, 
միաժամանակ որոշ միջոցառումներ ձեռնարկեց պետական ապարատում 
իր կողմնակիցների դիրքերի ամրապնդման ուղղությամբ և անհրաժեշտ 
փոփոխություններ իրագործեց բանակային ղեկավարության մեջ ուղղա
կի իր վերահսկողության տակ դնելով բոլոր զորամասերը77:

Այնուամենայնիվ, փոփոխությունները Սիրիայի կառավարության 

կազմում իր ետևից աոանձին փոփոխություններ չբերեց նրա արտաքին 
քաղաքական կուրսի մ եչ'-։

Արաբական երկրների հետ ռազմաքաղաքական հ ամ ա գո րծակցոլ- 
թէան հասնելու հարցում Սիրիայի պաշտոնական ղեկավարության դիր
քը, չնայած մարտյան կոնֆերանսի որոշումն երին, նախկինի պես կրում՛ 
էր անհետևողական բնույթ։ Մի կողմից զինվորականների ազդեցության 
տակ սկսեց նկատվել մի շարք արաբական երկրների, և մասնավորա
պես, Իրաքի հետ Սիրիայի հարաբերությունների որոշակի բարելավում1^ր 
Մյուս կողմից, իրաքյան բաաս ականների հետ գաղափարախոս ական 
.տարակարծությունների գերիշխումը, ինչպես նաև հորդանան յան վարչա
կարգի հետ հարաբերություններում փոխադարձ կասկածամտությունը 
ի /1'1' Ա'ն դարձնում ՛Իսրայելի դեմ պայքարի արևելյան ճակատի ստեղծ
ման գործում Սիրիայի գործուն մասնակցությունն ապահովելու ձեռ
նարկվող ջանքերը^։ Այդպիսի դրությունը անգլիական «էկոնոմիստ» 
հանդեսին հիմք տվեց պնդելու, որ «արաբական բանակների միջև ռազ
մական փոխհամաձայնության մասին խոսակցությունները միայն հա
սարակական ՛կարծիքի հանգստացման միջոց են և ինքնըստինքյան շատ 
վտ ան գավոր, քանի որ, ստեղծում են խաբուսիկ անվտանգության պատ
րանքներս^։

Արաբական երկրների ռազմական քաղաքականության և, մասնա
վորապես, արևելյան ճակս/տ ստեղծելու հետ կապված խնդիրների լուծ
ման անհրաժեշտությունը ավելի մեծ սրություն ստացավ 1969 թ. ամ
ռանը, երբ վերջնականապես պարզ դարձավ, որ Իսրայելի քաղաքակա
նությունը փակուղի է մտցրել ՄԱԿ֊ի Անվտանգության խորհրդի հովա
նու. տակ մերձավորարևելյան ճգնաժամի կարգավորման հասնելուն ուղղ
ված բոլոր ջանքերըւ Միևնույն ժամանակ արաբական բանակների և ա- 
ոաջին հերթին եգիպտական բանակի մարտունակության բարձրացումը 
արդեն ոչ միայն թույլ էր տայիս արաբական քաղաքական ու պետական 
գործիչներին ավելի հիմնավորված վերաբերմունք ցուցաբերել ճգնա
ժամի քաղաքական լուծման այլընտրանքի նկատմամբ, այլև, իսրայե
լական ռազմաքաղաքական շրջանն երում առաջ բերելով մտահոգություն r 
կարող էր դառնալ Մերձավոր արևելքում ռազմական գործողությունների- 
նոր բռնկման իրական նախադրյալ։ 1969 թ. մարտի 30-ին Արաբա
կան սոցիալիստական միության անդամների առջև արտասանած՛ 
իր ճառում պրեզիդենտ նասերը ոչ միայն մատնացույց արեց այդ վը֊ 
տանգը, այլև ընդգծեց, որ այդ կապակցոլթամբ մ երձավորարևելյան՛ 
ճգնաժամը մտնում է նոր, շատ կարևոր ու լուրջ փութել

Արաբական գրավված տարածքների վերադարձման խնդիրների 
■հանդեպ Եգիպտոսի քաղաքական ու ռազմական մակարդակներով ցու
ցաբերած վճռական վերաբերմունքը նպաստեց այն բանին, որ 1967 թ. 
օգոստոսի խարտումյան համաարաբական հանդիպումից հետո ընկած 
ժամանակամիջոցում միջարաբական հարաբերություններում նկատվող 

.որոշակի լճացումը փոխարինվեց քաղաքական դիվանագիտական աշ
խուժության աստիճանական աճով:

1969 թ. սեպտեմբերին Կահիրեում կայացած ճակատամերձ պետու
թյունների' Եգիպտոսի, Սիրիայի և Հորդանանի ղեկավարների խոր- 
■հըրդակցության ավարտին, որին ներկա էին նաև Իրաքի և Սուդանի ներ
՛կայացուցիչները, վերջապես ձեռք բերվեց պայմանավորվածություն 
դեկտեմբերին Մարոկկոյի մայրաքաղաք Սաբաթում անցկացնել բարձր 
մակարդակի համաարաբական հերթական հանդիպում:

Չնայած նրան, որ համաարաբական հանդիպման գումարումն ինք
՛նըստինքյան արդեն եգիպտական ղեկավարության լուրջ հաջողություն 
.էր, այնուամենայնիվ, Սաբաթում պրեզիդենտ Նասերին չհաջողվեց հաղ. 
թահարել արաբական աշխարհի քաղաքական-գաղափարախոսական 
պառակտվածության հարուցած արգելքները և հասնել հետապնդած նը- 
.պատակներին և, ամենից առաջ, մերձավորարևելյան ճգնաժամի կար
գավորման հարցում միասնական քաղաքականության մշակմանը։ Մի 
մլողմից հետադիմական ու պահպանողական արաբական երկրները ջա
՜նում էին հանդիպումն ուղղել չափավոր, Արևմուտքի հետ իրենց սկըղ- 
բունքային հարաբերությունները չշոշափոխ որոշումների ընդունմանը և 
այդ կապակցությամբ ակնհայտ դժկամություն' էին ցուցաբերում գրավ

՜ված տարածքների ազատագրման համար պայքարի նյութական ապա
հովման գործում իրենց իրական ներդրումը կատարելու հանդեպ։ Մյուս 
.կողմից, համաարաբական դիրքորոշման մշակումը բախվում էր Սիրիա
յի և Իր աքի համառ պահանջներին ավելի արմատական դիրք գրավել 
ԱՄՆ-ի և Իսրայելի հանդեպ։ Ուշագրավ է, որ սիրիական և իրաքյան 

'.ներկայացուցիչները հրաժարվեցին մասնակցել ռաբաթյան հանդիպման 
եզրափակիչ նիստին, քանի որ նրանց կարծիքով բանաձևի առաջ քաշ
՜ված նախագիծը ոչ բավարար չափով հակաիմպերիալիստական բնույթ 
.ուներ83,

Անվճռականությանն ու պարտվողական տրամադրություններին, ո- 
չրոնք սիրիական ղեկավարության կարծիքով, ընդհանուր աոմամբ բնու
թագրական էին ռաբաթյան հանդիպմանը, սիրիական Բաաս կուսակցու-

թյսւնը հակադրեց "առճակատման, կայունության և երկարատև պատե- 
րաղմի ստրատեգիան...!)55։

1970 թ. հունվարի 8-ին Դամասկոսում Բաաս կուսակցության ազ
գային ղեկավարության հրապարակած հայտարարության մեջ ալդ կա
պակցությամբ ասվում էր. "Բարդ պայմանները, որոնց մեջ ընթանում է 
արար ազդի պայքարը և արաբների գոյության դեմ ու արաբական ա- 
ղատսւգրական շարժման քայքայմանն ուղղված իմպերիալիստական ու 
սիոնիստական ծրագրերի էությունը թողնում են միայն մեկ ուղի' առ- 
ճակտտում... Այդ աո£ակատման առանցքը հափշտակված հողերի ազա
տագրման համար զինված պայքարն է, ազատագրութ/ան ուղիով առաջ 
շարմղելը և այդ նպատակներով բոլոր այլ' տնտեսական քաղաքական 
և տեղեկատվական միջոցների օգտագործումը55։

Է՚նդ որում, Բաաս կուսակցությունը շեշտը դնում էր հայդուկային 
պայքարի զարգացման, առաջին հերթին սլաղեստինյան դիմադրության 
ւղայբարի, ինչպես նաև սեփական ուժերին հենվելու սկզբունքի «իրա
կանացման վրա, որը ելնում է անսահմանափակ ռեսուրսների, աննկուն 
հավատի և անսասան վճռականության տիրապետող արաբական զանգ
վածների հնարավորությունների նկատմամբ վստահությունից, որոնք 
նրանց թույլ կտան արդյունավետ և որոշիչ դեր խաղալ հանուն ճակա
տագրի մեր պայքարում55։

Սիրիական դիրքորոշումը որոշակի ազդեցություն գործեց արաբա
կան ճակատամերձ պետությունների երկրորդ խորհրդակցության ըն
թացքի վրա, որը կայացավ Կահիրեում 1970 թ. փետրվարին։ Խորհրդակ
ցությունը նշանավորվեց հայացքների ավելի սերտ միասնականությամբ,, 
քան դա եղել էր ռաբաթյան հանդիպման ժամանակ և նրա բանաձևերը, 
հասկանալի պատճառներով, կրում էին ավելի վճռական ու բացահայտ՛ 
հակտիմ պերիալիստական բնույթ։ Հայտնելով իրենց վճռականությունը- 
դրաւԼված տարածքների ազատագրման հարցում և ընդգծելով, որ խոր- 
հըրդակցությունները տեղի են ունենում այն ժամանակ, երբ նկատվում է 
իսրայելական ագրեսիայի ընդլայնում, իսկ ԱՄն-ը, թեպետև ջանում է. 
քողարկել իր կապերը սիոնիւլմի հետ և Իսրայելի ծրագրերին իր մաս
նակցությունը, գրավում էր բացահայտ հակաարաբական դիրք, խորհըր- 
ղւսկցության մասնակիցները արաբական պետություններին և ժողո
վուրդն երին կոչ արեցին մոբիլիզացնել իրենց բոլոր ուժերն ու հնարա
վորությունները ընդհանուր թշնամու' սիոնիզմի և իմպերիալիզմի դեմ՛ 
զինված պայքար մղելու համար57։

ճակատամերձ արաբական պետությունների քաղաքական աշխու-

■Հացում ը ուղեկցվում էր կրակի դադարի գծերում ռազմական լարվածու
թյան աճով։ Եթե եգիպտականի և Հորդանանականի համեմատությամբ 
սիրիական ճակատամասում նախկինում դրությունը հարաբերականորեն 
հանդարտ էր, ապա 1970 թ. սկզբից ինչպես սիրիական կանոնավոր 
■զորքերի, այնպես էլ պաղեստինյան հայդուկների ռազմական գործողու
թյունները կտրուկորեն սաստկացան։ Իսրայելական տվյալների համա
ձայն այդ շրջանում 1970 թ. առաջին երեք ամիսներին զինված ընդհա
րումների թիվը աճեց վեց անգամ6*։ Հունվարի վերջին և փետրվարի 
սկզբին հետևակի, հրետանու, տանկերի և մարտական ինքնաթիռների 
.մասնակցությամբ Գոլանի բարձունքներում տեղի էին ունենում դաման 
կռիվներ^-: Մարտի 15-ին իսրայելական զորքերը Սիրիայի տարածքում 
.անցկացրին լայն մասշտաբի գործողություն հարձակվելով սիրիական 
■զորքերի վարժական ճամբարի և Դամասկոսից ոչ հեռու գտնվող էլեկ
տրակայանի վրա60։ Ապրիլի 2-ին սիրիական ճակատամասում տեղի ու
նեցավ 1967 թ. հունիսից հետո եղած ամենախոշոր ճակատամարտը, 
որն ըստ «Քրիսչեն սայենս մոնիթոր» թերթի, հանդիսացավ իսրայելա
կան զինված ուժերի ակտիվ զորարշավի հետևանքը, որի նպատակն էր 
թույլ չտալ արաբական արևելյան ռազմաճակատի վերածնությունը՝1։

Ռազմական գործողությունների ընդլայնումը զուգահեռ էր ընթա
նում ԱՄն-ի այն ջանքերի ուժեղացման հետ, որոնք նպատակ ունեին 
քաղաքական-դիվանագիտական խուսանավման և միջարարական հա
կասություններից և տարաձայնություններից օգտվելու միջոցով պառակ
տում մտցնել արաբների շարքերում ։

1970 թ. սկզբին Հորդան անում ստեղծվեց բարդ իրադրություն, երբ 
.պետական պաշտոնական ապարատի հետ զուգահեռ ՊԴՇ-ն փաստորեն 
սկսեց ներկայացնել իրական իշխանություն^՜։ Սակայն Հորգանանի 
քաղաքական ու հասարակական կյանքում բարձր գիրթի և աղգեցութ յան 
.տեր ՊԴՇ֊ի մեջ իշխանության հարցի նկատմամբ չկար միասնական 
կարծիք։ ՊԴՇ֊ի կազմակերպությունների մի մասը հանդես էր դալիս 
Հո լսելն թագավորի վարչակարգի տապալման փորձ անելու օգտին, մինչ
դեռ ՊԱԵ-ի պաշտոնական ղեկավարությունը Յա. Արաֆաթի գլխավո- 
րությամբ երբեք էլ չէր դնում <ւհ ե տ ա գի մա կան վար չակարգը հ այր են ա սի
րական ուժերի իշխանությամբ փոխարինելու մասին հարցը»՞*։

1970 թ. ամռանը Հորդանանը կանգնած էր քաղաքացիական պատե
րազմի եզրին։ Պ աղեստինցին երի շահերի հաշվին Իսրայելի հետ անջա
տողական հաշտություն կնքելու Հուսեյն թագավորի մտադրության կա
պակցությամբ ՊԴՇ-ի առաջատար կազմակերպությունների ղեկավար
ները հաճախ էին հանդես գալիս նրա քննադատությամբ։ Իրենց հերթին 



պաղեստինյան որոջ խմբավորումներ առաջ էին քաշում "Հորդանանջան 
վարչակարգի դեմ ժողովրդաազատա դրական պայքարի* ակնհայտորեն 
ծայրահեղական և ոչ իրապաշտական լոզունգը, ընդ որում այդ պատե
րազմ ր հայտարարում էր "Պաղեստինի համար արաբական ճակատա
մարտի* անկապտելի մասը։ Այսպիսով, "... բախումը դաոնում էր ան- 
խուսափելի...»**։

Սիրիական ղեկավարությունը մեծ ուշադրությամբ հետևում էր Հոր
դան անում իրադարձությունների զարգացմանը, բայց, ցուցաբերելով 
անհանզսաություն, նա այնուամենայնիվ, ձեռնպահ մնաց հակահորդա- 
նանյան որևէ բացահայտ քայլից4*։ Հունիսի jO-ին սիրիական ղեկավա
րությունը հանդես եկավ պաղեստինահորդանանյան կոնֆլիկտի կար
գավորման նախաձեռնությամբ։ Կոչ անելով հորդանան յան բանակի բո
լոր հայրենասիրական ուր!երին դադարեցնել հարձակումները զենքի իրենց 
եղբայրների վրա, իսկ արաբ ազդի գործին համերաշխ Հորդանանի բոլոր 
քաղաքացիներին' ամեն հնարավորը ձեռնարկել բախումը կանխելու հա
մար, սիրիական ղեկավարությունը արաբական պետությունների ղեկա
վարների ուշադրությունը հրավիրեց եղբայրասպան կռիվներին վերջ դը- 
նելու ՛և Հորդան անում դրությունը նորմ սլլացնելու անհրաժեշտության վը- 
րա այնպես, որպեսզի "պաղեստինյան դիմադրությունը համապատաս
խան հնարավորություններ ու անհրաժեշտ ռեսուրսներ ստանա թշնամուն 
հարված հասցնելու և ազատագրության ճակատամարտում իր կարևոր 
դերը կատարելու համար. .,лад»

Ուղղակի կապ տեսնելով Մ երձավոր արևելքում ԱՄն-ի քաղաքական 
խուսանավումների, մասնավորապես, Ռոջերսի պլանի և հորղանանա- 
պաղեստինյան բախման խորսւցման միջև, Ршши կուսակցությունն իր 
ազգային ու երկրաշրջանի ղեկավարության նստաշրջանում վճռականո
րեն հանդես էր դալիս մերձսւվորարևելյան ճդնաժամի մասնակի կար
գավորման և հորդանանյան հետադիմության ուժերով Պաղեստինի դի
մադրության շարժումը վերացնելու ւիորձերի դեմ։ Այդ կապակցությամբ 
Ршши կուսակցության ղեկավարության հայտարարության մեջ ասվում էր 
«Համատեղ նստաշրջանը... շատ ուշադիր... հետևելով պաղեստինյան 
հարցում վերջին իրադարձություններին ու նրա հետ կապված պլաններին, 
հավաստում է, որ Սիրիայի Արաբական Հանրապետության կուսակցու
թյունն ու հեղափոխությունը մերժում են ՄԱԿ-ի Անվտանգության Խոր- 
հըրդի 1967 թ. նոյեմբերի 22-ի բանաձևը և համապատասխանորեն այն 
բոլորը, ինչը հենվում է նրա վրա։ Այն (Ршши կուսակցությունը— Հ. Գ.) 
մասնավորապես, կտրականապես մերժում է ԱՄն-ի պետական քարտոլ- 

զար Ուիլյամ Ռոջերսի պլանը, որի օգնությամբ փորձում են արաբ ազ
գին պարտագրել անձնատուր լինել...»9՜:

Այնուհետև հայտարարության մեջ նշվում էր ^կուսակցությունն ու 
հեղափոխությունը պարզորոշ I: հաստատակամ Հայտարարում են, որ 
պաղեստինյան դիմադրության առաջապահային դերը հանդիսանում է 
արաբական ազատագրական ու հեղափոխական շարժման անքակտելի 
մասը։ Կուսակցությունն ուհեղափոխոլթյոմյը... առանց վարանելու վճռա

կան միջոցներ կձեռնարկեն ընդդեմ որևէ կողմի կամ շրջանակների, ո֊ 
րոնք կփորձեն պաղեստինյան հեղափոխությանը թույլ չտալ կատարել 
սիոնիստական֊իմպերիալիստական ագրեսիայից ու գաղութատիրու
թյունից պաղեստինյան հողերի ազատագրման համար պայքարի իր 
խնդիրները»99։

Պաղեստինա-հորդանանյան կոնֆլիկտի կազմավորման բոլոր փոր
ձերը մատնվեցին անհաջողության, կոնֆլիկտը վերաճեց քաղաքացիա
կան պատերազմի։ Եվ արդեն նրա հենց սկզբում' սեպտեմբերի 3-ին, Դա- 
մասկոսի ռադիոյով հաղորդվեց Ршши կուսակցության ղեկավարության 
պաշտոնական հայտարարությունը, որի մեջ, մասնավորապես, նշվում 
էր. ^Սիրիայի ողջ կարողությունը տրամադրված է Ամ մ անում հայդուկ
ների տնօրինությանը։ Սիրիան չի կարող անտարբեր մնալ պաղեստին
յան հեղափոխության վերացման փորձերի նկատմամբ»99։

Սեպտեմբերի 17-ին սկսվեց թագավորական վարչակարգին առավել 
նվիրված բեդվինական զորամասերի լայն մասշտաբի հարձակումը պա
ղեստինյան դիմադրության ջոկատների դիրքերի վրա, որն առաջ բերեց 
Սիրիայի կտրուկ և անհապաղ արձագանքը։ Ինչպես հաղորդվում էր, 
սեպտեմբերի 18-ին Դամասկոսում ршши կուսակցության ղեկավարու
թյան մակարդակով որոշում կայացվեց համընդհանուր մարտական 
պատրաստականության բերել սիրիական ցամաքային ու ռազմաօդային, 
ուժերը։ Դամասկոսի ռադիոն հաղորդում էր, որ երկրռւմ պատրաստու
թյուն է գնում ժողովրդական միլիցիայի մարտիկների զորահավաքի 
անցկացման համարի"։ Այդ նույն օրը սկսեցին լուրեր ստացվել սիրիա
կան զորքերի սիրիա֊հորդանանյան սահմանի շրջանում կենտրոնանա
լու և Սիրիայի վերահսկողությանը ենթակա Պաղեստինի ազատագրական 
բանակի (ՊԱՍ) զորամասերի Հորդան անի տարածքը ներխուժելու մա- 
սին,

Սիրիայի գործունեությունը մտահոգություն առաջ բերեց ԱՄՆ-ի 
ղեկավար շրջաններում։ Ինչպես նշում է ամերիկյան հետազոտոդ 
Վ. •Սվանդտը, ԱՄՆ-ի պրեզիդենտ Նիքսոնի տեսակետով Հորդանանում 

ՊԴՇ-ի ջախջախումը ավելի քան ցանկալի էր։ Ընդ որում, սակայն, ԱՄՆ-ը 
ձգտում էր այն բանին, որ պաղեստինցիների սպանդը դուրս չգար Հոր֊ 
դան անի շրջանակն երից- : Սիրիայի գործողությունները ոչ միա/ն բար
դացնում էին այդ ծրագրի կատարումը, այլև, իրադարձությունների որո
շակի ղարգացման դեպքում, կարող էին հանգեցնել Հորդանանում արև- 
մըտտմետ վարչակարգի անկմանը։ Սիրիայի վրա ճնշում բանեցնելու 
նպատակով ԱՄՆ-ի վարչակազմը որոշում ընդունեց իր ռազմ ական ուժի 
ցուցադրման մասին։ Պրեզիդենտ Նիթսոնի ուղղակի ցուցումով սեպ
տեմբերի 1Ձ-ին համընդհանուր մարտական պատրաստականության 
բերվեցին Սրևմտյան Գերմանիայում տեղակայված ԱՄՆ-ի զորքերի 
ստորաբաժ անումները, իսկ ամերիկյան եյ֊րդ նավատորմը սկսեց շարժ֊ 
'//</ 11։Ա<Ւ Միջերկրական ծովի արևելյան ափերը102։ Միաժամանակ 
ԱՄՆ-ի պետական քարտուղար Ռոջերսը հրապարակայնորեն դա տա պար
տեց Սիրիայի գործողությունները, մեղադրելով նրան Հորդանան ներխու
ժելս ւ համար*02։

Ամ մանում դրութ յուն ը վերահսկում էին կառավարական զորքերը, 
բայց երկրի հյուսիսում ծավալված իրադարձությունները առաջ բերեցին 
Հուսեյն թագավորի խիստ անհանգստությունը, որը կապվելով Ամմա֊ 
նում ամերիկյան դեսպան Դ. Բրաունի հետ ԱՄՆ-ին կոչ արեց սիրիա
ցիների դեմ պատասխան միջոցառումներ ձեռնարկել*0*։

Սեպտեմբերի 20-ին սիրիական տանկերը վերստին անցան Հորդա
նան ի սահմանը*00։ Ընդ որում նշվում էր, որ բոլոր տանկերի վրա առկա 
էին ՊԱԲ-ի տարբերանշանները*00։ Նույն օրը Սիրիայի պրեզիդենտ Աթա- 
սին ելույթ ունենալով երկրի բանվորական արհմիությունների համընդ
հանուր խորհրդի համագումարի պատվիրակների առջև, կանգ առավ 
Հորդան անի իրադարձությունների վրա և ընդգծեց, որ հորդանան յան 
հետադիմության դեմ Սիրիայի պայքարը ոմիևնույն ժամանակ պայքար 
է նրա իմպերիալիստական ու սիոնիստական տերերի դեմ»։*01 «Այդ 
պատճառով դուք պիտի համոզված լինեք..., որ այդ ճակատամարտը 
մեր ճակատամարտն է. և որ մենք, առանց որևէ վերապահման, պաղես
տինյան հեղափոխության տնօրինությանն ենք հանձնում այս շրջանի 
(այսինքն' Սիրիայի — Հ. Գ.) բոլոր ռեսուրսները»*00,— շարունակեց պրե
զիդենտ Աթսւսին։

Միաժամանակ պրեզիդենտ Աթասին Հուսեյն թագավորին մեղադրեց 
այն բանում, որ նա տանկային ընդհարում «հնարեց» նպատակ ունենա
լով ԱՄՆ-ին առիթ ընձեռել Հորդանանին ռազմա-քաղաքական օգ
նություն կազմակերպելու համար*00։ Ինչ վերաբերում է ամերիկյան 

վարչակազմի կողմից Սիրիայի հասցեին ուղղված մեղադրանքներին, 
ապա Սիրիայի արտաքին գործերի մինիստրության հատուկ ներկայա
ցուցիչը սեպտեմբերի 21-ին հանդես եկավ մի հայտարարությամբ, որի 
մ եք մատնանշվում էր հետևյալը. G Սիրիայի Արաբական Հանրապետոլ- 
թւունը մերժում է այդ պնդումները (այսինքն ներխուժման մեղադրան
քը—Z. որոնք դիտում է իբրև երկրաշրջանոլմ ամերիկյան ռազմա
կան ներխուժման համար ուղի հարթելու փորձ, հատկապես, եթե հաշ
վի առնել որ... Միացյալ Նահանգները շարժման մեջ են դրել իրենց 
6-րդ նավատորմը, ծովային զորամիավորումներ են ուղարկում Միջեր- 
կըրական ծովի արևելյան ափերը և իրենց Հորդանան ներխուժելու հնա
րավորության մասին հայտարարություն են անում»^։

Սեպտեմբերի 20-ին Հորդանանի թագավոր Հուսեյնը ուղերձ հղեց 
արաբական բոլոր պետությունների ղեկավարներին, որի մեջ Սիրիայի 
գործողությունները գնահատում էր իբրև Ծուղղակի հրավեր Իսրայելին 
իր նկրտումների և հավակնությունների մեջ էլ ավելիին հասնելու...»^։ 
Իսկ հաջորդ օրը, սեպտեմբերի 21-ին նա դարձյալ ԱՄՆ-ին կոչ արեց 
Հորդանանին ռազմ ական օգնություն ցույց տալ։

Սեպտեմբերի 22-ին Հորդանանի ռազմաօդային ուժերը գրոհեցին 
Իրբիդի շրջվում կենտրոնացված սիրիական տանկային ստորաբաժա
նումների վրա։ Հարձակումն ունեցավ նշանակալից հաջողություն։ Օդից 
չստանալով աջակցություն ու պաշտպանություն սիրիական ստորաբա
ժանումները ստիպված էին նահանջել։

Սեպտեմբերի 24-ին սիրիական ստորաբաժանումները ամբողջովին 
դուրս բերվեցին Հորդանանից^^, իսկ ևս Լորս օր անց, սեպտեմբե
րի 28-ին արաբական երկրների ձեռնարկած ջանքերի շնորհիվ Կահի- 
րեում ուժի մեջ մտավ կառավարական զորքերի և պաղեստին
յան դիմադրության ջոկատների միջև կրակը դադարեցնելու վերաբերյալ 
համաձայնագիրը։

Սիրիայի 1970 թ. սեպտեմբերի գործողությունները ստացան ոչ 
միանշանակ գնահատական ինչպես արաբական աշխարհում, այնպես 
էլ երկրի կուսակցական-կառավարական ղեկավարության մեջ։ Մի կող
մից Սիրիան հանդիսացավ Հորդան անում պաղեստինյան դիմադրության 
ջոկատներին իրական աջակցություն ցույց տալ փորձող միակ արաբա
կան երկիրը։ Մյուս կողմից Հորդանան զորքեր ուղարկելու ձախրաասա- 
կան ղեկավարության որոշումը գնահատվում էր որպես Հորդանանում 
միապետական վարչակարգի տապալման անսքող փորձ, որով իրակա- 

• նացվում էր ժողովրդաազատագրական պատերազմի կենտրոնական 
նպատակներից մեկը։

Այսպես թե այնպես, սիրիական միջամտությունը, ինչպես և նրա 
անհաջողությունը հ/սրկ է բացատրել Բաաս կուսակցության ձախ թևի 
առաջնորդների քաղաքական-գաղափարախոսական դրույթներով և կու
սակցության մեջ քաղաքացիական ու զինվորական ֆրակցիաների միջև 
դրանց առաջացրած- տարաձայնություններով։ Հորդանան զորք ուղար- 
կելււլ քաղաքական որոշումն ընդունել էին քաղաքացիական ֆրակցիա
յի առաջնորդները։ Իսկ ճգնաժամային պահին տանկային ստորաբաժա
նումներին օղից աջակցություն ապահովելու զինվորական ֆրակցիայի 
առաջնորդի՝ պաշտպանության մինիստր և ռազմաօդային ուժերի գլխա
վոր հրամանատար գեներալ Աս ագի հրաժ արումը, փաստորեն, խաչ քա
շեց այդ որոշման վրա։ Իր բռնած դիրքը գեներալ Ասադը բացատրեց 
նրանով, որ Սիրիայի և Հոր դան անի գործողությունները ո չ միայն բա
րոյալքում էին սիրիական բանակը այլև սպառնալիքի տակ էին դնում 
"'Ll շրջանի անվտանգությունը, քանի որ քիչ էր մնում հանգեցնեին հա- 
շիմյան թագավորին աջակցելուն ուղղված իսրայելա-ամերիկյան միջա
մտությանը^։ Ինչպես վերևում ցույց տրվեց, գեներալ Ասադի երկյուղ
ներն անհիմն չէին։

Սիրիական ղեկավարության մեջ տարաձայնությունների կտրուկ 
սրման ֆոնի վրա 1970 թ. հո կտեմ բերին Դամասկոսում սկսվեցին Բաաս 
կուսակցության արտահերթ կոնֆերանսի աշխատանքները։ Այն փաստը, 
որ կոնֆերանսը շարունակվեց համարյա մի լրիվ տմիս ինքնըստինք
յան արդեն խոսում է ներքաղաքական ճգնաժամի խորության ու սրու
թյան մասին։

Հոկտեմբերի 21-ին ելույթ ունենալով կոնֆերանսում գեներալ Ասա- 
ղը հայտարարեց, որ գոյություն ունեցող պայմաններում Սիրիան չի 
կարող իրեն թույլ տալ Հորդանանի հասցեին հանդես դալ դատարկ սպառ
նալիքներով։ Գեներալ Ասադն ընդգծեց. «Ապագայում լավ կլիներ ձե- 
ոընպահ մնալ ոյնչով չամրապնդված հրահրիչ արարքներից, որոնք թըշ֊ 
նամին կարող է օգտագործել որպես առիթ սիրիական բանակին մար
տահրավեր նետելու համար, նրան պարտագրելով կռիվ, որն այն այսօր 
ի վիճակի չէ ընդունել, և առավել ևս՝ հաղթել»^։ Այս հայտարարու
թյունն առաջ բերեց կոնֆերանսում թվական մեծամասնություն ունե
ցող քաղաքացիական թևի բուռն բողոքները, որը գեներալ Ասադին մե
ղադրեց «պարտվողականության մեջւ։^։

Կոնֆերանսն իր աշխատանքն ավարտեց նոյեմբերի 12֊ին։ Նրա 

ընդունած բանաձևերը ընդհանուր առմամբ ներարկված էին Բաաս կու
սակցության նախկին որոշումների ոգով, բայց այս անգամ նրանց մեջ 
նշանակալից կերպով շեշտը դրվում էր պաղեստինյան հարցում կուսակ
ցության հեղափոխական դիրքը այս կամ այն հանձնվողական լոզունգ
ներով նենգափոխելու pnjng արտահայտությունների և փորձերի հաղ
թահարման անհրաժեշտության վրա11*։

Կոնֆերանսում որոշում ընդունվեց նաև գեներալ Ասադին կուսակ
ցության շարքերից ‘վտարելու և Սիրիայի պաշտպանության մինիստրի 
պաշտոնից հեռացնելու մասին։ Այս վերջին որոշումը ուղղակի մարտա
հրավեր էր զինվորական ֆրակցիային և հանգեցրեց այն բանին, որ 
նոյեմբերի 13-ին բանակն իր վերահսկողությունը հաստատեց իրա
դրության վրա։ նոյեմբերի 16-ին հրատարակվեց Հաֆեզ Ասա դի գլխա
վորած Սիրիայի նոր ժամ անակավոր կուսակցական-կառավարտկան 
ղեկավարո:թյան քաղաքական ծրագիրը^՜։ Այդուհետև Սիրիայի արտա
քին և ներքին քաղաքականությունը սկսեց կառուցվել ըստ «նոյեմբերի 
16-ի ուղղիչ շարժմանս սկզբունքների։

Г. М. ГРИГОРЯН

ПОЗИЦИЯ ЛЕВОБААСИСТСКОГО руководства СИРИН 
В БЛИЖНЕВОСТОЧНОМ КРИЗИСЕ (1967—1970 гг.)

Сирия, в отличие от Египта и Иордании, выступала как про
тив создания общеарабского фронта борьбы за ликвидацию по
следствий израильской агрессии в нюне 1967 г. на основе како
го-либо компромисса с арабскими консервативными режимами, 
так и против политического урегулирования ближневосточного 
конфликта в целом. Отказавшись поддержать линию, разработан
ную на общеарабском совещании в верхах в Хартуме в августе 
1967 г.> левобаасистское руководство Сирии категорически от
вергло и резолюцию Совета Безопасности № 242.

Руководствуясь положениями концепции народно-освободи
тельной войны, разработанной на IX национальном съезде партии 
Баас в 1966 г.՜, Сирия призывала к сплочению усилий прогрес
сивных режимов арабского мира и к расширению вооруженной 
борьбы с Израилем, в первую очередь силами палестинского 
сопротивления.

Такой курс привел к фактической изоляции Сирин на меж
арабской арене и к появлению внутрипартийной оппозиции, ко

торую возглавил министр обороны X. Асад и которая требовала 
расширения военно-политического сотрудничества страны с Егип
том и Ираком, повышения эффективности восточного фронта, 
принятия мер по укреплению боеспособности сирийских воору
женных сил, а также расширения сотрудничества со всеми про
грессивными силами внутри страны. Дальнейшее обострение 
внутрипартийных разногласий привело к тому, что в ноябре 
1970 г. X. Асад установил контроль над положением в стране.

